شىنجاڭ ئۇيغۇر ئاپتونوم رايونىنىڭ  2018-يىللىق ئادەتتىكى ئالىي مەكتەپ ئىمتىھانىغا تىزىملاش خىزمىتى بەلگىلىمىسى
«گوۋۇيۈەننىڭ ئىمتىھان-ئوقۇغۇچى قوبۇل قىلىش تۈزۈمى ئىسلاھاتىنى چوڭقۇرلاشتۇرۇش توغرىسىدىكى يولغا قويۇش پىكرى» (گ [2014] 35-نومۇرلۇق ھۆججەت) نى ئومۇميۈزلۈك ئەمەلىيلەشتۈرۈپ، مائارىپنىڭ ئادىللىقنى يەنىمۇ ئىلگىرى سۈرۈپ، كەڭ ئىمتىھان بەرگۈچىلەرنىڭ قانۇنىي ھوقۇق-مەنپەئەتىنى قوغداپ، ئادەتتىكى ئالىي مەكتەپلەرگە ئوقۇغۇچى قوبۇل قىلش ئىمتىھانى (تۆۋەندە «ئادەتتىكى ئالىي مەكتەپ ئىمتىھانى» دەپ ئاتىلىدۇ) غا تىزىملاش خىزمىتىنىڭ ئادىل، باراۋەر، ئۆلچەملىك، تەرتىپلىك ئىشلىنىشىگە كاپالەتلىك قىلىش ئۈچۈن، مائارىپ مىنسىتىرلىقىنىڭ ئادەتتىكى ئالىي مەكتەپلەرگە ئوقۇغۇچى قوبۇل قىلش خىزمىتىگە دائىر بەلگىلىمىلىرىگە ئاساسەن، ئاپتونوم رايونىمىزنىڭ ئەمەلىيىتىگە بىرلەشتۈرۈپ، بۇ بەلگىلىمە ئالاھىدە تۈزۈپ چىقىلدى.
بىرىنچى، تىزىملاش ئوبيېكتى
ئاپتونوم رايونىمىزنىڭ 2018-يىللىق ئالىي مەكتەپ ئىمتىھانىغا ۋە ئالدىن مۇستەقىل ئوقۇغۇچى قوبۇل قىلىشقا قاتنىشىدىغانلار يەنى، ئادەتتىكى ئىجتىمائىي، تەبىئىي پەن ئوقۇغۇچىلىرى، سەنئەت، تەنتەربىيە تۈرىدىكى ئوقۇغۇچىلار، يۇقىرى سەۋىيەلىك تەنتەربىيە كوماندىسى، يۇقىرى سەۋىيەلىك سەنئەت ئۆمىكىگە قوبۇل قىلىدىغان ئوقۇغۇچىلار، نۇقتىلىق ئالىي مەكتەپلەرنىڭ ئۆسمۇرلەر سىنىپىغا قوبۇل قىلىدىغان ئوقۇغۇچىلار، كېپىللىك بىلەن ئەۋەتىلىدىغان ئوقۇغۇچىلار، ئالىي كەسپىي مائارىپ مەكتەپلىرى ئالدىن مۇستەقىل قوبۇل قىلىدىغان ئوقۇغۇچىلار، ھەرىكەت مەشىقى، چامباشچىلىق ۋە مىللىي ئەنئەنىۋى تەنتەربىيە كەسپىگە ئالدىن مۇستەقىل قوبۇل قىلىدىغان ئوقۇغۇچىلار، كەسپىي مائارىپ ئوقۇتقۇچىلىقىغا ئالدىن مۇستەقىل قوبۇل قىلىدىغان ئوقۇغۇچىلار، ئەما، گاس-گاچا، مېيىپلاردىن ئالدىن مۇستەقىل قوبۇل قىلىدىغانلار قاتارلىق ئوقۇغۇچىلارنىڭ ھەممىسى جەزمەن ئاپتونوم رايونىمىز بىرتۇتاش تەشكىللىگەن ئادەتتىكى ئالىي مەكتەپ ئىمتىھانىغا توردا تىزىملىتىشى ھەمدە تىزىملىتىش سالاھىيىتىنى تەكشۈرۈشكە قاتنىشىشى كېرەك. ئاپتونوم رايونىمىزدىكى ئادەتتىكى ئالىي كەسپىي مائارىپ مەكتەپلىرىنىڭ مۇستەقىل ئوقۇغۇچى قوبۇل قىلىش ئىمتىھانىغا قاتنىشىپ، قوبۇل قىلىنغانلار 6- ئاينىڭ 7-، 8-، 9- كۈنلىرى ئېلىنىدىغان ئادەتتىكى ئالىي مەكتەپ ئىمتىھانىغا قاتناشسا بولمايدۇ، باشقا ئالىي مەكتەپلەر تەرىپىدىنمۇ قوبۇل قىلىنمايدۇ.
ئىككىنچى، تىزىملىتىش ۋاقتى، ئورنى ۋە تىزىملىتىش شەكلى
1. تىزىملىتىش ۋاقتى: توردا تىزىملاش ۋە تىزىملىتىش سالاھىيىتىنى تەكشۈرۈش خىزمىتى 12-ئاينىڭ 20-كۈنىدىن ئىلگىرى تاماملىنىدۇ. ئىمتىھان بەرگۈچىلەر چوقۇم 2- ئەۋلاد كىملىكى بىلەن توردا تىزىملىتىشى كېرەك. تىزىملىتىش تور ئادرېسى: http://www.xjzk.gov.cn
2. تىزىملىتىش ئورنى ۋە تىزىملىتىش شەكلى
تىزىملاش خىزمىتىدە «تەۋەلىك بويىچە باشقۇرۇش، دەرىجە بويىچە مەسئۇل بولۇش» شەكلى قوللىنىلىدۇ. ئىمتىھان بەرگۈچىلەر چوقۇم نوپۇس تەۋەلىكى ياكى ئوقۇش تەۋەلىكى تۇرۇشلۇق جايدىكى ئوقۇغۇچى قوبۇل قىلىش-ئىمتىھان ئاپپاراتلىرى بەلگىلىگەن ئورۇندا تىزىملىتىش ئۇچۇرىنى نەق مەيداندا جەزىملەشتۈرۈپ، سالاھىيىتىنى تەكشۈرتىشى كېرەك. جايلارنىڭ تىزىملاش ۋە تىزىملىتىش سالاھىيىتىنى تەكشۈرۈش خىزمىتىنىڭ كونكرېت ۋاقتى، تىزىملىتىش شەكلى ۋە تەرتىپىنى ۋىلايەتلىك، ئوبلاستلىق، شەھەرلىك ئوقۇغۇچى قوبۇل قىلىش-ئىمتىھان ئاپپاراتلىرى ئۆزى بېكىتىدۇ ھەمدە جەمئىيەتكە ئالدىن ئېلان قىلىدۇ. تىزىملىتىش سالاھىيىتىنى تەكشۈرۈش نەتىجىسى ۋاقتىدا ئىمتىھان بەرگۈچىگە ئۇقتۇرۇلىدۇ.
3. «ئۈچ خىل مەكتەپنى پۈتتۈرگەنلەر» تىزىملىتىشتا دىققەت قىلىدىغان ئىشلار
1) «ئۈچ خىل مەكتەپنى پۈتتۈرگەنلەر» پىلانى ئايرىم چۈشۈرىلىدىغان ئاپتونوم رايونىمىزدىكى ئالىي كەسپىي مائارىپ (مەخسۇس كۇرس) مەكتەپلىرى (كەسىپلىرى) گە تىزىملاتسا بولىدۇ.
ئاپتونوم رايونىمىزدىكى ئادەتتىكى ۋە چوڭلار ئوتتۇرا تېخنىكوملىرى، كەسپىي تولۇق ئوتتۇرا مەكتەپ، تېخنىك ئىشچىلار مەكتەپلىرىنى پۈتتۈرگەنلەر ئۆزىگە يېقىن جايدىكى ئۈچ خىل مەكتەپنى پۈتتۈرگەنلەرنى قوبۇل قىلىش پىلانى ئايرىم چۈشۈرىلىدىغان ئاپتونوم رايونىمىزدىكى ئالىي كەسپىي مائارىپ (مەخسۇس كۇرس) مەكتەپلىرىگە بېرىپ تىزىملاتسا ھەمدە تىزىملىتىش سالاھىيىتىنى تەكشۈرۈشكە قاتناشسا بولىدۇ.
ئاپتونوم رايونىمىزدىكى ئۈچ خىل مەكتەپنى پۈتتۈرگەنلەرنى قوبۇل قىلىش پىلانى ئايرىم چۈشۈرۈلمەيدىغان ئالىي كەسپىي مائارىپ (مەخسۇس كۇرس) مەكتەپلىرىدىكى «ئۈچ خىل مەكتەپنى پۈتتۈرگەنلەر»  نوپۇسى تۇرۇشلۇق جايدىكى ۋىلايەتلىك، ئوبلاستلىق، شەھەرلىك ئوقۇغۇچى قوبۇل قىلىش-ئىمتىھان ئاپپاراتلىرىغا بېرىپ تىزىملىتىش سالاھىيىتىنى تەكشۈرۈتكۈزۈپ، لاياقەتلىك بولغاندىن كېيىن ئۆزىگە يېقىن جايدىكى ئۈچ خىل مەكتەپنى پۈتتۈرگەنلەرنى قوبۇل قىلىش پىلانى ئايرىم چۈشۈرىلىدىغان ئاپتونوم رايونىمىزدىكى ئالىي كەسپىي مائارىپ (مەخسۇس كۇرس) مەكتەپلىرىگە تىزىملاتسا بولىدۇ. 
شۇ جايدا ئۈچ خىل مەكتەپنى پۈتتۈرگەنلەرنى قوبۇل قىلىش پىلانى ئايرىم چۈشۈرۈلىدىغان ئاپتونوم رايونىمىزدىكى ئالىي كەسپىي مائارىپ (مەخسۇس كۇرس) مەكتەپلىرى بولمىسا، نوپۇسى تۇرۇشلۇق جايدىكى ۋىلايەتلىك، ئوبلاستلىق، شەھەرلىك ئوقۇغۇچى قوبۇل قىلىش-ئىمتىھان ئاپپاراتلىرىغا بېرىپ تىزىملاتسا بولىدۇ.

2) «ئۈچ خىل مەكتەپنى پۈتتۈرگەنلەر» 2- ﺋﻪۋلاد ﻛﯩﻤﻠﯩﻜﯩﻨﻰ ﺋﯧﻠﯩﭗ، ﺗﯩﺰىملاﺗﻤﺎﻗﭽﻰ ﺑﻮﻟﻐﺎن ﻣﻪﻛﺘﻪﭘﻜﻪ ﺑﯧﺮﯨﭗ ﺗﯩﺰﯨﻤﻠﯩﺘﯩﺶ ﺳﺎلاﮬﯩﻴﯩﺘﯩﻨﻰ ﺗﻪﻛﺸﯜرتكەندىن كېيىن، «شىنجاڭ ئۇيغۇر ئاپتونوم رايونىنىڭ ئادەتتىكى ئالىي مەكتەپ ئىمتىھانىغا توردا تىزىملىتىش تەلەپلىرى» بويىچە تىزىملاتسا بولىدۇ. ۋىلايەتلىك، ئوبلاستلىق، شەھەرلىك ئوقۇغۇچى قوبۇل قىلىش-ئىمتىھان ئاپپاراتلىرى بىر تۇتاش ئىمتىھانغا ئورۇنلاشتۇرۇپ، ئىمتىھانغا قاتنىشىش كىنىشكىسىنى تارقىتىدۇ. ﺋﺎﭘﺘﻮﻧﻮم راﻳﻮن ﺋﺎﻳﺮﯨﻢ ﺳﻮﺋﺎل ﭼﯩﻘﯩﺮﯨﭗ، ئايرىم ﺋﯩﻤﺘﯩﮭﺎنغا ئورۇنلاشتۇرۇپ، ئايرىم قوبۇل قىلىدۇ. 
3) «ئۈچ خىل مەكتەپنى پۈتتۈرگەنلەر» ﻣﻪﻛﺘﻪﭘﻜﻪ ﻛﯩﺮﯨﺸﺘﯩﻦ ﺑﯘرۇن ﺳﺎلاﻣﻪﺗﻠﯩﻚ ﺗﻪﻛﺸﯜرﺗﻤﻪﻳﺪۇ. ئوقۇغۇچىلار مەكتەپكە كىرگەندىن كېيىن قوبۇل قىلغان مەكتەپ ﺑﯩﺮ ﺗﯘﺗﺎش ﺳﺎلاﻣﻪﺗﻠﯩﻚ ﺗﻪﻛﺸﯜرۈﺷﻜﻪ ﺗﻪﺷﻜﯩﻠﻠﻪﻳﺪۇ. ﺗﻪﻟﻪﭘﻜﻪ ﺋﯘﻳﻐﯘن ﺑﻮﻟﻤﯩﻐﺎنلار ﻣﯘﻧﺎﺳﯩﯟەﺗﻠﯩﻚ ﺑﻪﻟﮕﯩﻠﯩﻤﯩﻠﻪر ﺑﻮﻳﯩﭽﻪ ﺑﯩﺮ ﺗﻪرەپ ﻗﯩﻠﯩﻨﯩﺪۇ. ﻗﻮﺑﯘل ﻗﯩﻠﯩﺶ ﺧﯩﺰﻣﯩﺘﯩﻨﻰ ﺋﺎﭘﺘﻮﻧﻮم راﻳﻮﻧﻠﯘق مائارىپ ئىمتىھان مەھكىمىسى ﺑﯩﺮ ﺗﯘﺗﺎش ﺗﻪﺷﻜﯩﻠﻠﻪﻳﺪۇ. ﻗﻮﺑﯘل ﻗﯩﻠﯩﺶ ۋاﻗﺘﻰ ﺋﺎدەﺗﺘﯩﻜﻰ ﺋﺎﻟﯩﻲ ﻣﻪﻛﺘﻪﭘﻠﻪرﻧﯩﯔ ﻣﯘﻧﺎﺳﯩﯟەﺗﻠﯩﻚ ﺗﯜرﻛﯜﻣﻠﯩﺮﯨﻨﯩﯔ ﻗﻮﺑﯘل ﻗﯩﻠﯩﺶ ۋاﻗﺘﻰ ﺑﯩﻠﻪن ﺑﯩﺮدەك ﺑﻮﻟﯩﺪۇ.
ئۈچىنچى، تىزىملىتىش شەرتلىرى 
ئاپتونوم رايونىمىزدىكى ئادەتتىكى ئالىي مەكتەپ ئىمتىھانىغا تىزىملىتىدىغانلار تۆۋەندىكى شەرتلەرگە ئۇيغۇن كېلىشى كېرەك:
1. جۇڭخۇا خەلق جۇمھۇرىيىتىنىڭ ئاساسىي قانۇنى ۋە قانۇنلىرىغا رىئايە قىلىشى كېرەك؛
2. تولۇق ئوتتۇرا مەكتەپنى پۈتتۈرگەن ياكى شۇنىڭغا باراۋەر بىلىم سەۋىيەسىگە ئىگە بولغان بولۇشى كېرەك؛
3. سالامەتلىك ئەھۋالى مۇناسىۋەتلىك تەلەپلەرگە ئۇيغۇن بولۇشى كېرەك؛
4. نوپۇس تەۋەلىكى ۋە ئوقۇش تەۋەلىكى تۆۋەندىكى شەرتلەرنىڭ بىرىگە ئۇيغۇن كېلىشى كېرەك:

1) ئىمتىھان بەرگۈچى ۋە ئۇلارنىڭ دادىسى ياكى ئانىسىنىڭ ياكى باشقا قانۇنلۇق ھامىيسىنىڭ شىنجاڭدا دائىمىي تۇرۇشلۇق نوپۇسى بولۇشى ھەمدە نوپۇسىنى شىنجاڭغا يۆتكىگەن ۋاقتى ئىككى يىل (شۇ يىللىق ئالىي مەكتەپ ئىمتىھانىغىچە بولغان ۋاقىت ھېسابلىنىدۇ، تۆۋەندىكىلىرىدىمۇ ئوخشاش) دىن كەم بولماسلىقى، شىنجاڭدا قانۇنلۇق مۇقىم تۇرار جايى بولۇشى كېرەك. ئىمتىھان بەرگۈچى ئادەتتىكى تولۇق ئوتتۇرا مەكتەپنى شىنجاڭدا ئۇدا ئۈچ يىل ئوقۇغان بولۇشى (تولۇق 1 -، تولۇق 2 -، تولۇق 3 – يىللىق) ھەمدە ئۈچ يىللىق ئوقۇش تەۋەلىكى ئارخىپى بولۇشى، ئۇدا ئۈچ يىللىق ئوقۇش سەۋىيىسىنى سىناش ئىمتىھان نەتىجىسى بولۇشى كېرەك.
2) ئىمتىھان بەرگۈچى ۋە ئۇلارنىڭ دادىسى ياكى ئانىسىنىڭ ياكى باشقا قانۇنلۇق ھامىيسىنىڭ شىنجاڭدا دائىمىي تۇرۇشلۇق نوپۇسى بولۇشى، شىنجاڭدا قانۇنلۇق مۇقىم تۇرار جايى بولۇشى كېرەك. ئىمتىھان بەرگۈچى شىنجاڭدا تۇغۇلۇپ، شىنجاڭدا نوپۇس ئورناتقان بولۇشى ھەمدە نوپۇسىنىڭ شىنجاڭدىن يۆتكەلگەنلىك تارىخى بولماسلىقى كېرەك.
3) ئىمتىھان بەرگۈچى ۋە ئۇلارنىڭ دادىسى ياكى ئانىسىنىڭ ياكى باشقا قانۇنلۇق ھامىيسىنىڭ شىنجاڭدا دائىمىي تۇرۇشلۇق نوپۇسى بولۇشى، شىنجاڭدا قانۇنلۇق مۇقىم تۇرار جايى بولۇشى كېرەك. ئىمتىھان بەرگۈچى باشلانغۇچ مەكتەپنى شىنجاڭدا ئۇدا ئوقۇغان ھەمدە مۇناسىۋەتلىك ئوقۇش تەۋەلىك ئىسپات ماتېرىياللىرى، باشلانغۇچ ياكى تولۇقسىز ئوتتۇرا مەكتەپنى پۈتتۈرگەندىن كېيىن ئىچكىرىدىكى سەنئەت، تەنتەربىيە تۈرىدىكى ئوتتۇرا تېخنىكوم مەكتەپلىرىدە ئوقۇغانلىق ئىسپات ماتېرىياللىرى بار بولغانلار شىنجاڭغا قايتىپ كېلىپ سەنئەت، تەنتەربىيە قاتارلىق ئالاھىدە تۈردىكى ئالىي مەكتەپ (كەسىپ) لەرگە تىزىملاتسا بولىدۇ.
4) ئىمتىھان بەرگۈچىنىڭ شىنجاڭدا دائىمىي تۇرۇشلۇق نوپۇسى بولۇشى، شىنجاڭدا قانۇنلۇق مۇقىم تۇرار جايى بولۇشى، 25 ياشتىن يۇقىرى (25 ياشنىمۇ ئۆز ئىچىگە ئالىدۇ) بولۇشى كېرەك.
5) ئىمتىھان بەرگۈچىنىڭ دادىسى ياكى ئانىسى ۋىلايەت، ئوبلاست، شەھەر ۋە ئۇنىڭدىن يۇقىرى دەرىجىلىك تەشكىلات-كادىرلار تارماقلىرىنىڭ تەستىقلىشى ئارقىلىق ئاپتونوم رايونىمىزدىكى پارتىيە، ھۆكۈمەت ئورگانلىرى ۋە كارخانا، كەسپىي ئورۇنلارغا يۆتكىلىپ كەلگەن بولسا، ئىمتىھان بەرگۈچىنىڭ ئۆزى ۋە دادىسى ياكى ئانىسىنىڭ شىنجاڭدا دائىمىي تۇرۇشلۇق نوپۇسى بولۇشى، ئىمتىھان بەرگۈچى ئالىي مەكتەپ ئىمتىھانى ئېلىنىدىغان يىلنىڭ ئالدىنقى يىلى 9- ئاينىڭ 1- كۈنىدىن بۇرۇن ئوقۇش تەۋەلىكىنى ئاپتونوم رايونىمىزدىكى ئادەتتىكى تولۇق ئوتتۇرا مەكتەپكە يۆتكىگەن بولۇشى ھەمدە ئۇدا ئوقۇغان بولۇشى كېرەك (تەشكىلات-كادىرلار تارماقلىرى ياكى ئادەم كۈچى بايلىقى ۋە ئىجتىمائىي كاپالەت تارماقلىرى دادىسى ياكى ئانىسىنىڭ ئاپتونوم رايونىمىزدىكى پارتىيە، ھۆكۈمەت ئورگانلىرى ۋە كارخانا، كەسپىي ئورۇنلارغا يۆتكىلىپ كېلىشىنى تەستىقلىغانلىقىغا دائىر رەسمىيەت ئىسپاتلىرى بولۇشى كېرەك). ھەربىي قىسىم ئالماشقان كادىرلار پەرزەنتىنى تىزىملاشتا مۇشۇ ماددىدىكى بەلگىلىمىلەر ئىجرا قىلىنىدۇ.
6) ئاپتونوم رايونىمىز سىرتىدىكى ۋىلايەت دەرىجىلىكتىن يۇقىرى (ۋىلايەت دەرىجىلىكنىمۇ ئۆز ئىچىگە ئالىدۇ) تەشكىلاتلار ئەۋەتكەن ياكى تەكلىپ بىلەن شىنجاڭدا خىزمەت قىلغان ۋاقتى ئۈچ يىلدىن ئارتۇق (ئۈچ يىلنىمۇ ئۆزئىچىگە ئالىدۇ) بولغان كەسپىي تېخنىكا خادىملىرى، دۆلەت مەمۇرلىرى شىنجاڭغا ياردەم بېرىش مەزگىلىدە پەرزەنتلىرى ئادەتتىكى تولۇق ئوتتۇرا مەكتەپ باسقۇچىدا شىنجاڭدا ئۇدا ئىككى يىل (تولۇق ئوتتۇرا 2 -، 3 – يىللىق) ئوقۇغان ھەمدە شىنجاڭدا ئۇدا ئىككى يىل ئوقۇغانلىق ئوقۇش تەۋەلىكى ئارخىپى، پەرزەنتلىرىنىڭ شىنجاڭدا دائىمىي تۇرۇشلۇق نوپۇسى بولسا، شىنجاڭدا ئىمتىھانغا تىزىملاتسا بولىدۇ (بۇ خىلدىكى تىزىملاتقۇچىلارنىڭ دادىسى (ئانىسى) نىڭ شىنجاڭغا ياردەم بېرىشكە ئەۋەتىلگەنلىك تەشكىلىي رەسمىيىتى قاتارلىق مۇناسىۋەتلىك ماتېرىياللىرى بولۇشى كېرەك). بىڭتۈەن سىستېمىسىدا بولمىغانلار ئىمتىھان بەرگۈچىنىڭ نوپۇسى تۇرۇشلۇق جايدىكى ۋىلايەت دەرىجىلىكتىن يۇقىرى (ۋىلايەت دەرىجىلىكنىمۇ ئۆزئىچىگە ئالىدۇ) پارتكوم تەشكىلات - كادىرلار تارماقلىرى ئىسپات چىقىرىپ، ئىمتىھان بەرگۈچىنىڭ نوپۇسى تۇرۇشلۇق ۋىلايەت، ئوبلاست، شەھەرلىك ئوقۇغۇچى قوبۇل قىلىش كومىتېتى تەستىقلاپ، ئاپتونوم رايونلۇق مائارىپ ئىمتىھان مەھكىمىسى ئەنگە ئالغاندىن كېيىن تىزىمغا ئالدۇرسا بولىدۇ؛ بىڭتۈەن سىستېمىسىدىكىلەرگە شىنجاڭ ئىشلەپچىقىرىش - قۇرۇلۇش بىڭتۈەنىنىڭ دىۋىزىيە دەرىجىلىكتىن يۇقىرى (دىۋىزىيىنىمۇ ئۆز ئىچىگە ئالىدۇ) پارتكوم تەشكىلات-كادىرلار تارماقلىرى ئىسپات چىقىرىپ، ئوقۇغان مەكتىپى تۇرۇشلۇق جايدىكى ۋىلايەت، ئوبلاست، شەھەرلىك ئوقۇغۇچى قوبۇل قىلىش كومىتېتى تەستىقلاپ، ئاپتونوم رايونلۇق مائارىپ ئىمتىھان مەھكىمىسى ئەنگە ئالغاندىن كېيىن تىزىمغا ئالدۇرسا بولىدۇ.

7) شىنجاڭغا كەلگەن ئىشلەمچىلەر پەرزەنتلىرىنىڭ تولۇقسىز 3- يىللىق ۋە ئادەتتىكى تولۇق ئوتتۇرا مەكتەپ باسقۇچىدا شىنجاڭدا ئۇدا تۆت يىل ئوقۇغان ھەمدە تۆت يىللىق ئوقۇش تەۋەلىكى، ئۇدا ئۈچ يىللىق ئوقۇش سەۋىيىسىنى سىناش ئىمتىھان نەتىجىسى، شىنجاڭدىكى تولۇقسىز ئوتتۇرا مەكتەپنى پۈتتۈرگەنلىك گۇۋاھنامىسى ۋە تولۇق ئوتتۇرا مەكتەپكە ئۆرلەپ ئوقۇش ئىمتىھان نەتىجىسى، دادىسى ياكى ئانىسىنىڭ ياكى باشقا قانۇنلۇق ھامىيسىنىڭ شىنجاڭدا قانۇنلۇق كەسپى ۋە تۆت يىللىق ئولتۇراقلىشىش كىنىشكىسى، شىنجاڭدا ئىجتىمائىي سۇغۇرتىغا ھەق تاپشۇرۇش خاتىرىسى ياكى باج تاپشۇرۇش ئىسپاتى بولسا، ئاپتونوم رايونىمىز ئىچى-سىرتىدىكى ئالىي كەسپىي مائارىپ (مەخسۇس كۇرس) مەكتەپلىرى (كەسىپلىرى) گە تىزىملاتسا بولىدۇ.
شىنجاڭغا كەلگەن ئىشلەمچىلەر پەرزەنتلىرىنىڭ تولۇقسىز 2-، 3- يىللىق ۋە ئادەتتىكى تولۇق ئوتتۇرا مەكتەپ باسقۇچىدا شىنجاڭدا ئۇدا بەش يىل ئوقۇغان ھەمدە بەش يىللىق ئوقۇش تەۋەلىكى، ئۇدا ئۈچ يىللىق ئوقۇش سەۋىيىسىنى سىناش ئىمتىھان نەتىجىسى، شىنجاڭدىكى تولۇقسىز ئوتتۇرا مەكتەپنى پۈتتۈرگەنلىك گۇۋاھنامىسى ۋە تولۇق ئوتتۇرا مەكتەپكە ئۆرلەپ ئوقۇش ئىمتىھان نەتىجىسى، دادىسى ياكى ئانىسىنىڭ ياكى باشقا قانۇنلۇق ھامىيسىنىڭ شىنجاڭدا قانۇنلۇق كەسپى ۋە بەش يىللىق ئولتۇراقلىشىش كىنىشكىسى، شىنجاڭدا ئىجتىمائىي سۇغۇرتىغا ھەق تاپشۇرۇش خاتىرىسى ياكى باج تاپشۇرۇش ئىسپاتى بولسا، ئاپتونوم رايونىمىز ئىچىدىكى تولۇق كۇرس مەكتەپلىرى (كەسىپلىرى) ۋە ئاپتونوم رايونىمىز ئىچى-سىرتىدىكى ئالىي كەسپىي مائارىپ (مەخسۇس كۇرس) مەكتەپلىرى (كەسىپلىرى) گە تىزىملاتسا بولىدۇ.
شىنجاڭغا كەلگەن ئىشلەمچىلەر پەرزەنتلىرىنىڭ تولۇقسىز ئوتتۇرا مەكتەپ ۋە ئادەتتىكى تولۇق ئوتتۇرا مەكتەپ باسقۇچىدا شىنجاڭدا ئۇدا ئالتە يىل ئوقۇغان ھەمدە ئالتە يىللىق ئوقۇش تەۋەلىكى، ئۇدا ئۈچ يىللىق ئوقۇش سەۋىيىسىنى سىناش ئىمتىھان نەتىجىسى، شىنجاڭدىكى تولۇقسىز ئوتتۇرا مەكتەپنى پۈتتۈرگەنلىك گۇۋاھنامىسى ۋە تولۇق ئوتتۇرا مەكتەپكە ئۆرلەپ ئوقۇش ئىمتىھان نەتىجىسى، دادىسى ياكى ئانىسىنىڭ ياكى باشقا قانۇنلۇق ھامىيسىنىڭ شىنجاڭدا قانۇنلۇق كەسپى ۋە ئالتە يىللىق ئولتۇراقلىشىش كىنىشكىسى، شىنجاڭدا ئىجتىمائىي سۇغۇرتىغا ھەق تاپشۇرۇش خاتىرىسى ياكى باج تاپشۇرۇش ئىسپاتى بولسا، ئاپتونوم رايونىمىز ئىچى-سىرتىدىكى تولۇق كۇرس ۋە مەخسۇس كۇرس مەكتەپلىرى (كەسىپلىرى) گە تىزىملاتسا بولىدۇ.
تۆتىنچى، «ئۈچ خىل مەكتەپنى پۈتتۈرگەنلەر» نىڭ تىزىملىتىش شەرتلىرى 
1. ئادەتتىكى ۋە چوڭلار ئوتتۇرا تېخنىكوملىرى، كەسپىي تولۇق ئوتتۇرا مەكتەپ، تېخنىك ئىشچىلار مەكتەپلىرىنى پۈتتۈرگەنلەر (تۆۋەندە قىسقارتىلىپ «ئۈچ خىل مەكتەپنى پۈتتۈرگەنلەر» دېيىلىدۇ) تۆۋەندىكى شەرتلەرگە ئۇيغۇن كەلسە، ئوقۇغۇچى قوبۇل قىلىش پىلانى ئايرىم چۈشۈرۈلىدىغان ئاپتونوم رايونىمىزدىكى ئالىي كەسپىي مائارىپ (مەخسۇس كۇرس) مەكتەپلىرىگە تىزىملاتسا بولىدۇ. 
 (1جۇڭخۇا خەلق جۇمھۇرىيىتىنىڭ ئاساسىي قانۇنى ۋە قانۇنلىرىغا رىئايە قىلىشى كېرەك؛
 (2سالامەتلىك ئەھۋالى مۇناسىۋەتلىك تەلەپلەرگە ئۇيغۇن بولۇشى كېرەك؛
(3 ئاپتونوم رايونىمىز ئىچى-سىرتىدىكى ئادەتتىكى ۋە چوڭلار ئوتتۇرا تېخنىكوملىرى، كەسپىي تولۇق ئوتتۇرا مەكتەپ، تېخنىك ئىشچىلار مەكتەپلىرىنى پۈتتۈرگەن، شىنجاڭدا دائىمىي تۇرۇشلۇق نوپۇسى بار بولغانلار؛
(4 ئاپتونوم رايونىمىزدىكى ئادەتتىكى ۋە چوڭلار ئوتتۇرا تېخنىكوملىرى، كەسپىي تولۇق ئوتتۇرا مەكتەپ، تېخنىك ئىشچىلار مەكتەپلىرىنى پۈتتۈرگەن، شۇ مەكتەپتە ھەقىقىي ئوقۇغان ھەمدە مۇكەممەل ئوقۇش تەۋەلىكى بولغان، شىنجاڭدا دائىمىي تۇرۇشلۇق نوپۇسى بولمىغانلار.
2. «ئۈچ خىل مەكتەپنى پۈتتۈرگەنلەر» تۆۋەندىكى شەرتلەرگە ئۇيغۇن كەلسە، ئادەتتىكى ئالىي مەكتەپ ئىمتىھانىغا تىزىملاتسا بولىدۇ. 
(1 جۇڭخۇا خەلق جۇمھۇرىيىتىنىڭ ئاساسىي قانۇنى ۋە قانۇنلىرىغا رىئايە قىلىشى كېرەك؛
 (2سالامەتلىك ئەھۋالى مۇناسىۋەتلىك تەلەپلەرگە ئۇيغۇن بولۇشى كېرەك؛
3) ئىمتىھان بەرگۈچى ۋە ئۇلارنىڭ دادىسى ياكى ئانىسىنىڭ ياكى باشقا قانۇنلۇق ھامىيسىنىڭ شىنجاڭدا دائىمىي تۇرۇشلۇق نوپۇسى بولۇشى، شىنجاڭدا قانۇنلۇق مۇقىم تۇرار جايى بولۇشى كېرەك. ئىمتىھان بەرگۈچى ئوتتۇرا تېخنىكوم مەكتەپلىرىنى شىنجاڭدا ئۇدا ئۈچ يىل ئوقۇغان بولۇشى ھەمدە ئۈچ يىللىق ئوقۇش تەۋەلىكى ئارخىپى بولۇشى كېرەك؛
4) ئوتتۇرا تېخنىكوم مەكتەپلىرىنى پۈتتۈرگەنلەرنىڭ ئوقۇش تەۋەلىكى مەملىكەتلىك ئوتتۇرا دەرىجىلىك كەسپىي مەكتەپ ئوقۇغۇچىلىرىنى باشقۇرۇش ئۇچۇر سىستېمىسىدا رويخەتكە ئېلىنغان بولۇشى ھەمدە ئۈچىنچى يىلىدىكى پراكتىكىسىنى شىنجاڭدا قىلغان بولۇشى كېرەك. ئوتتۇرا تېخنىكوم مەكتەپلىرىنى بۇرۇن پۈتتۈرگەنلەرنىڭ مائارىپ مەمۇرىي تارماقلىرى ياكى ئادەم كۈچى بايلىقى ۋە ئىجتىمائىي كاپالەت تارماقلىرى تارقاتقان ئوقۇش پۈتتۈرۈش دىپلومى بولۇشى كېرەك؛
5) كىملىك نومۇرى شىنجاڭنىڭ بولمىغانلارنىڭ شىنجاڭدا ئوقۇغان تولۇقسىز ئوتتۇرا مەكتەپ ئوقۇش تەۋەلىك نومۇرى ۋە ئوقۇش پۈتتۈرۈش گۇۋاھنامىسى بولۇشى كېرەك.
بەشىنچى، تۆۋەندىكىدەك ئەھۋالدىكىلەر تىزىمغا ئالدۇرسا بولمايدۇ:
1. ئالىي ئوقۇش تارىخى بويىچە تەربىيەلەش سالاھىيىتىگە ئىگە ئالىي مەكتەپلەردە ئوقۇۋاتقان ئوقۇغۇچىلار؛
2) تولۇق ئوتتۇرا مەكتەپلەردىكى شۇ يىلى ئوقۇش پۈتتۈرمەيدىغان ئوقۇغۇچىلار (ئۆسمۇرلەر سىنىپىغا تىزىملىتىدىغانلار بۇنىڭ سىرتىدا)؛
3) شۇ يىلى تولۇق ئوتتۇرا مەكتەپنى پۈتتۈرىدىغانلاردىن تولۇق ئوتتۇرا مائارىپى باسقۇچىدا تەلىم-تەربىيە سۈرىكىنى تاماملىمايلا ساختىپەزلىك قىلىپ تىزىمغا ئالدۇرۇپ، ئادەتتىكى ئالىي مەكتەپلەرگە ئوقۇغۇچى قوبۇل قىلىش ئىمتىھانى (جۈملىدىن مەملىكەتلىك بىر تۇتاش ئىمتىھان، ئۆلكە دەرىجىلىك بىر تۇتاش ئىمتىھان ۋە ئالىي مەكتەپلەر ئۆز ئالدىغا تەشكىللىگەن ئوقۇغۇچى قوبۇل قىلىش ئىمتىھانى) غا قاتناشقانلار؛
4) دۆلەتلىك مائارىپ ئىمتىھانىدا بەلگىلىمىگە خىلاپلىق قىلغانلىقى ئۈچۈن، ئالىي مەكتەپ ئىمتىھانىغا قاتنىشىشتىن ۋاقتىنچە توختىتىش چارىسى كۆرۈلگەنلەر ھەمدە ئىمتىھاندىن توختىتىش سۈرىكى ئىچىدە تۇرىۋاتقانلار؛
5) جىنايى ئىشلار قانۇنىغا خىلاپلىق قىلغانلىقى ئۈچۈن ئالاقىدار تارماقلار تەرىپىدىن مەجبۇرلاش تەدبىرى قوللىنىلغانلار ياكى جازا ئۆتەۋاتقانلار.
ئالتىنچى، باشقىلار
1. ئاپتونوم رايونىمىزدىكى ۋىلايەت، ئوبلاست، شەھەر ئاتلاپ ئوقۇۋاتقانلار پىرىنسىپ جەھەتتە نوپۇسى تۇرۇشلۇق جايغا قايتىپ ئىمتىھانغا تىزىملىتىدۇ ۋە قاتنىشىدۇ، نوپۇسى تۇرۇشلۇق جايدىكى ئوقۇغۇچى قوبۇل قىلىش-ئىمتىھان ئاپپاراتلىرى ئۇلارنىڭ تىزىملىتىشىنى رەت قىلسا بولمايدۇ. شۇ يىلى ئوقۇش پۈتتۈرىدىغانلاردىن ئادەتتىكى تولۇق ئوتتۇرا مەكتەپلەردە ئوقۇغان ئۈچ يىللىق مۇكەممەل ئوقۇش تەۋەلىكى بارلار ئىلتىماس سۇنۇپ، ئوقۇغان مەكتىپى راستلىقىنى ئىسپاتلاپ، نوپۇسى تۇرۇشلۇق ۋىلايەت، ئوبلاست، شەھەرلىك جامائەت خەۋپسىزلىكى ئىدارىسىنىڭ نوپۇس باشقۇرۇش تارمىقى تەكشۈرۈپ نوپۇس شەرتلىرىنىڭ چىنلىقىنى جەزىملەشتۈرگەندىن كېيىن، ئوقۇۋاتقان جايدىكى ۋىلايەت، ئوبلاست، شەھەرلىك ئوقۇغۇچى قوبۇل قىلىش-ئىمتىھان ئاپپاراتلىرىغا ئادەتتىكى ئالىي مەكتەپ ئىمتىھانغا تىزىملىتىش توغرىسىدا ئىلتىماس سۇنۇپ، تىزىملىتىش سالاھىيىتىنى تەكشۈرۈشتە لاياقەتلىك بولغاندىن كېيىن ئىمتىھانغا قاتناشسا بولىدۇ. جايلار ئۆز ئارا ماسلىشىپ بۇ تۈردىكى ئوقۇغۇچىلارنىڭ سالاھىيىتىنى تەكشۈرۈشنى كۈچەيتىشى ۋە ئۇلارغا مۇلازىمەت قىلىشى كېرەك.
2. جەنۇبىي شىنجاڭدىكى ئۈچ ۋىلايەت، بىر ئوبلاستتىكى تولۇق ئوتتۇرا مەكتەپلەردە ئۇدا ئۈچ يىل ئوقۇمىغانلار جەنۇبىي شىنجاڭ ئالاھىدە ئېتىبار سىياسىتىدىن بەھرىمان بولالمايدۇ. ئالىي مەكتەپ ئىمتىھانىغا شىنجاڭغا نىشانلىق ياردەم بېرىش بويىچە ياردەم بېرىلىدىغان رايونلاردا تىزىملاتمىغانلار شۇ رايونغا نىشانلىق ياردەم بېرىش سىياسەتلىرىدىن بەھرىمان بولالمايدۇ.
3. شىنجاڭدا ئولتۇراقلاشقان ھەمدە تىزىمغا ئالدۇرۇش شەرتىگە ئۇيغۇن كېلىدىغان چەت ئەل مۇھاجىرلىرى جامائەت خەۋپسىزلىكى ئورگانلىرى تارقاتقان «چەت ئەللىكلەرنىڭ مەڭگۈ ئولتۇراقلىشىش گۇۋاھنامىسى» نى ئېلىپ ۋىلايەت، ئوبلاست، شەھەرلىك ئوقۇغۇچى قوبۇل قىلىش-ئىمتىھان ئاپپاراتلىرىغا تىزىمغا ئالدۇرسا بولىدۇ.
4. «مائارىپ مىنىستىرلىقى، جۇڭگو مېيىپلار بىرلەشمىسىنىڭ مېيىپلارنىڭ ئادەتتىكى ئالىي مەكتەپلەرگە ئوقۇغۇچى قوبۇل قىلىش مەملىكەتلىك بىرتۇتاش ئىمتىھانىغا قاتنىشىش خىزمىتىنى باشقۇرۇش بەلگىلىمىسىنى بېسىپ تارقاتقانلىق توغرىسىدىكى ئۇقتۇرۇش» (م ئو [2017] 4- نومۇرلۇق ھۆججەت) نىڭ روھىغا ئاساسەن، ئاپتونوم رايونىمىزنىڭ ئالىي مەكتەپ ئىمتىھانىغا تىزىملىتىش شەرتىگە ئۇيغۇن كېلىدىغان، تىزىملىتىش سالاھىيىتىنى تەكشۈرۈشتە لاياقەتلىك بولغان، ئوقۇغۇچى قوبۇل قىلىش-ئىمتىھان ئاپپاراتلىرىنىڭ مۇۋاپىق قولايلىق يارىتىپ بېرىشىگە، قوللىشىغا، ياردىمىگە ئېھتىياجلىق مېيىپ ئىمتىھان بەرگۈچىلەر چوقۇم بەلگىلىمە بويىچە مۇناسىۋەتلىك كىنىشكە ۋە ماتېرىياللىرىنى تەمىنلىشى ھەمدە «مېيىپ ئىمتىھان بەرگۈچىلەر ئادەتتىكى ئالىي مەكتەپلەرگە ئوقۇغۇچى قوبۇل قىلىش مەملىكەتلىك بىرتۇتاش ئىمتىھانىغا تىزىملىتىش ۋە ئىمتىھاندا مۇۋاپىق قولايلىق يارىتىپ بېرىشنى ئىلتىماس قىلىش جەدۋىلى» نى تولدۇرۇشى كېرەك. ئەمالار يىزىقىدىكى ئىمتىھان سوئالىنى ئىشلىتىشنى ئىلتىماس قىلغان ئەما ئىمتىھان بەرگۈچىلەر يەنە ئەمالار يىزىقىدىكى مەملىكەتلىك بىرتۇتاش ئىمتىھان سوئالىنى ئىشلىتىشكە قوشۇلىدىغانلىقى توغرىسىدا ۋەدىنامە ئىمزالىشى كېرەك.
5. تىزىمغا ئالدۇرۇش ئۇچۇرلىرىنى توپلاش توغرىسىدا
ئىمتىھان بەرگۈچىلەرنىڭ تور ئارقىلىق تىزىملاتقان ئۇچۇرلىرىنى جەزىملەشتۈرۈش جەدۋىلى بىردىنبىر تىزىمغا ئالدۇرۇش ئۇچۇرى دەپ قارىلىپ، ئالىي مەكتەپ ئىمتىھانىدا ۋە توردا ئوقۇغۇچى قوبۇل قىلىشقا ئىشلىتىلىدۇ. تىزىملىتىش ئۇچۇرلىرىنى كىرگۈزگەندە تىزىملاتقۇچىنىڭ 2-ئەۋلاد كىملىكى بولۇشى ۋە توردا تىزىمغا ئالدۇرۇش ئۇچۇرلىرىنى جەزملەشتۈرۈش جەدۋىلىدىكى مەزمۇنلارنى ئەستايىدىل تەكشۈرۈشى، مەزمۇنلارنىڭ چىنلىقى ۋە توغرىلىقىغا مەسئول بولۇشى ھەمدە ئىمزا قويۇپ جەزىملەشتۈرۈشى كېرەك. ئىمزا قويۇپ جەزىملەشتۈرگەندىن كېيىنكى ئۇچۇرلارنى ھەرقانداق ئادەمنىڭ ئۆزگەرتىشىگە بولمايدۇ. ئىمتىھان بەرگۈچىنىڭ خاتا تولدۇرۇشى سەۋەبىدىن كېلىپ چىققان ئاقىۋەتكە ئىمتىھان بەرگۈچىنىڭ ئۆزى مەسئۇل بولىدۇ.
ۋىلايەتلىك، ئوبلاستلىق، شەھەرلىك ئوقۇغۇچى قوبۇل قىلىش-ئىمتىھان ئاپپاراتلىرى كۈچ تەشكىللەپ ئىمتىھان بەرگۈچىلەرگە بولغان تېخنىكا يېتەكچىلىكى ۋە تەربىيىلەش خىزمىتىنى كۈچەيتىشى ھەمدە ئۈنۈملۈك تەدبىر قوللىنىپ، تىزىمغا ئالدۇرۇش ئۇچۇرلىرىنىڭ توغرىلىقىغا كاپالەتلىك قىلىشى كېرەك. ھەرقايسى تىزىمغا ئېلىش نۇقتىلىرى 2- ئەۋلاد كىملىكنى تەكشۈرگۈچ بىلەن ئۆز رايونىدىكى ئىمتىھان بەرگۈچىلەرنىڭ تىزىملىتىش ئۇچۇرلىرىنى بىر تۇتاش توپلىشى ھەمدە ئۇلارنىڭ تىزىملىتىش ئۇچۇرلىرىنى جەزىملەشتۈرۈش جەدۋىلىنى كېيىنكى تەكشۈرۈش ئۈچۈن ساقلىشى، توپلاپ رەتلەنگەن ئۇچۇر ئامبىرىنى بەلگىلەنگەن ۋاقىت ئىچىدە ئاپتونوم رايونلۇق مائارىپ ئىمتىھان مەھكىمىسىگە يوللىشى كېرەك.
يەتتىنچى، تىزىملاش تەشكىلىي ئاپپاراتى ۋە ئۇلارنىڭ مەسئۇلىيىتى
ئاپتونوم رايونىمىزنىڭ ئادەتتىكى ئالىي مەكتەپ ئىمتىھانىغا تىزىملاش ۋە تىزىملىتىش سالاھىيىتىنى تەكشۈرۈش خىزمىتىنى تەشكىللەشكە جايلاردىكى ئوقۇغۇچى قوبۇل قىلىش كومىتېتلىرى مەسئۇل بولىدۇ. ئۇلار ئۆز جايىنىڭ ئەمەلىي ئەھۋالىغا ئاساسەن، ئادەتتىكى ئالىي مەكتەپ ئىمتىھانىغا تىزىملاش تەپسىلىي قائىدىسىنى تۈزۈپ چىقسا، ئالىي مەكتەپ ئىمتىھانىغا تىزىملاش ۋە تىزىملىتىش سالاھىيىتىنى تەكشۈرۈش خىزمەت گۇرۇپپىسى قۇرسا بولىدۇ. ھەر دەرىجىلىك مائارىپ، جامائەت خەۋپسىزلىكى، ئادەم كۈچى بايلىقى ۋە ئىجتىمائىي كاپالەت، ئىنتىزام تەكشۈرۈش، مىللەتلەر ئىشلىرى قاتارلىق تارماقلار «تەۋەلىك بويىچە باشقۇرۇش، دەرىجە بويىچە مەسئۇل بولۇش» پرىنسىپى بويىچە ئادەتتىكى ئالىي مەكتەپ ئىمتىھانىغا تىزىملاش ۋە تىزىملىتىش سالاھىيىتىنى تەكشۈرۈش خىزمىتىنى كونكرېت يولغا قويىدۇ. ھەرقايسى تىزىملىتىش سالاھىيىتىنى تەكشۈرۈش تەشكىلىي ئاپپاراتلىرى ئاپتونوم رايونىمىزنىڭ ئادەتتىكى ئالىي مەكتەپ ئىمتىھانىغا تىزىملاش شەرتلىرىدىكى تەلەپلەر بويىچە ئىمتىھان بەرگۈچىلەرنىڭ تىزىملىتىش سالاھىيىتىنى تەكشۈرىشى، «كىم تەكشۈرۈپ ئىمزا قويسا، شۇ مەسئۇل بولۇش» تىن ئىبارەت مەسئۇلىيەتنى سۈرۈشتۈرۈش تۈزۈمى بويىچە ئاپتونوم رايونىمىزنىڭ ئادەتتىكى ئالىي مەكتەپ ئىمتىھانىغا تىزىملىتىش سالاھىيىتىنى تەكشۈرۈش خىزمىتىنى قانات يايدۇرۇشى كېرەك. تىزىملىتىش سالاھىيىتىنى تەكشۈرۈش تەشكىلىي ئاپپاراتلىرى ۋە ئۇلارنىڭ مەسئۇلىيىتى تۆۋەندىكىچە:
1. ھەردەرىجىلىك مائارىپ مەمۇرىي باشقۇرۇش تارماقلىرى تەۋەلىكىدىكى ئىمتىھان بەرگۈچىلەرنىڭ تولۇق ئوتتۇرا مەكتەپتىكى ئوقۇش تەۋەلىكى ۋە ئەمەلىي ئوقۇش ئەھۋالىنى تەكشۈرۈش خىزمىتىگە كونكرېت مەسئۇل بولىدۇ. مۇناسىۋەتلىك ئورۇنلار بىلەن بىرلىشىپ تولۇق ئوتتۇرا 1- يىللىقتىكى يېڭى ئوقۇغۇچىلارنىڭ ئوقۇش تەۋەلىكىنى رويخەتكە ئېلىش تۈزۈمى ۋە تولۇق ئوتتۇرا مەكتەپ باسقۇچىدىكى ئەمەلىي ئوقۇش ئەھۋالىنى تەكشۈرۈش تۈزۈمىنى يەنىمۇ مۇكەممەللەشتۈرۈپ، ئوقۇش تەۋەلىكىنى رويخەتكە ئېلىش ۋە ئەمەلىي ئوقۇش ئەھۋالىنى تەكشۈرۈش نەتىجىسىنى ئىمتىھان بەرگۈچىلەرنىڭ ئادەتتىكى ئالىي مەكتەپ ئىمتىھانىغا تىزىملىتىش سالاھىيىتىنى تەكشۈرۈشتىكى مۇھىم ئاساس قىلىدۇ.
2. ھەردەرىجىلىك ئوقۇغۇچى قوبۇل قىلىش-ئىمتىھان ئاپپاراتلىرى ۋە دۆلەت باشقۇرۇشىدىكى ئادەتتىكى ئوتتۇرا مەكتەپلەرنىڭ مەسئۇلىيىتى
1) دۆلەت باشقۇرۇشىدىكى ئادەتتىكى ئوتتۇرا مەكتەپلەر ئۆز مەكتىپىدىكى تولۇق ئوتتۇرا مەكتەپنى نۆۋەتتە پۈتتۈرىدىغان ئوقۇغۇچىلاردىن ئۈچ يىللىق ئوقۇش سەۋىيسىنى سىناش ئىمتىھانىغا قاتنىشىپ نەتىجىگە ئېرىشكەن ۋە مۇكەممەل تولۇق ئوتتۇرا مەكتەپ ئوقۇش تەۋەلىكىگە ئىگە ھەمدە ئەمەلىي، ئۇدا ئۈچ يىل ئوقۇغانلارنىڭ سالاھىيىتىنى تەكشۈرۈش، تىزىملىتىشقا تەشكىللەش، تەن سالامەتلىكىنى تەكشۈرۈش ۋە سىياسىي جەھەتتىن تەكشۈرۈشكە ھەمدە كونكرېت ئۇچۇرلارنى يىغىش خىزمىتىگە كونكرېت مەسئۇل بولىدۇ.
2) ناھىيە (شەھەر) لىك ئوقۇغۇچى قوبۇل قىلىش كومىتېتى ئىشخانىلىرى شۇ ناھىيە (شەھەر) دىكى ئادەتتىكى تولۇق ئوتتۇرا مەكتەپنى بۇرۇن پۈتتۈرگەن بارلىق ئوقۇغۇچىلارنىڭ سالاھىيىتىنى تەكشۈرۈش، تىزىملىتىشقا تەشكىللەش، تەن سالامەتلىكىنى تەكشۈرۈش ۋە سىياسىي جەھەتتىن تەكشۈرۈشكە ھەمدە كونكرېت ئۇچۇرلىرىنى يىغىش خىزمىتىگە كونكرېت مەسئۇل بولىدۇ.
3) ۋىلايەتلىك، ئوبلاستلىق، شەھەرلىك ئوقۇغۇچى قوبۇل قىلىش كومىتېتى ئىشخانىلىرى ئۆز رايونىدىكى ئىمتىھان بەرگۈچىلەرنى تىزىملاش خىزمىتىنى تەشكىللەش، خىزمەتلەرگە رەھبەرلىك قىلىش، يېتەكچىلىك قىلىش ۋە خىزمەتلەرنى ماسلاشتۇرۇشقا مەسئۇل بولۇش بىلەن بىرگە، يەنە تۆۋەندىكىدەك مەسئۇلىيەتنى ئۆز ئۈستىگە ئالىدۇ:
① يۇقىرىقى 1 -، 2 - ماددىدا بەلگىلەنگەنلىرىدىن باشقا، پۇقراۋى مەكتەپلەرنى، ئوتتۇرا تېخنىكوم مەكتەپلىرىنى نۆۋەتتە ۋە بۇرۇن پۈتتۈرگەنلەر، ئاپتونوم رايون سىرتىدىن كېلىپ ئادەتتىكى تولۇق ئوتتۇرا مەكتەپلەردە ئوقۇپ ئوقۇش پۈتتۈرگەنلەر، شىنجاڭ ئىچىدىكى باشقا مەكتەپلەردىن يۆتكىلىپ ئادەتتىكى تولۇق ئوتتۇرىدا ئوقۇپ ئوقۇش پۈتتۈرگەنلەر، جەمئىيەتتىن ئىمتىھان بېرىدىغانلار ۋە «باشقا ئىمتىھان بەرگۈچىلەر» نىڭ سالاھىيىتىنى تەكشۈرۈش، تىزىملىتىشقا تەشكىللەش، تەن سالامەتلىكىنى تەكشۈرۈش، سىياسىي جەھەتتىن تەكشۈرۈش ھەمدە كونكرېت ئۇچۇرلىرىنى يىغىش خىزمىتىگە مەسئۇل بولىدۇ.
② ناھىيە (شەھەر) لىك ئوقۇغۇچى قوبۇل قىلىش ئىشخانىلىرى ۋە دۆلەت باشقۇرۇشىدىكى ئادەتتىكى ئوتتۇرا مەكتەپلەر تىزىملاش خىزمىتىدە ئۇچرىغان ئالاھىدە مەسىلىلەرنى بىر تەرەپ قىلىدۇ.
③ دۆلەت باشقۇرۇشىدىكى ئادەتتىكى ئوتتۇرا مەكتەپ ۋە ناھىيە (شەھەر) دەرىجىلىك تەشكىلىي ئاپپاراتلارنىڭ تىزىملاش نەتىجىسىنى قايتا تەكشۈرىدۇ.
④ ئادەتتىكى ئالىي مەكتەپ ئىمتىھانىغا تىزىملىتىش نومۇرىنى تۇرغۇزۇپ تارقىتىشقا مەسئۇل بولىدۇ.
3. ھەر دەرىجىلىك جامائەت خەۋپسىزلىكى ئىدارىسىنىڭ نوپۇس باشقۇرۇش تارماقلىرى تەۋەلىكىدىكى ئىمتىھان بەرگۈچىلەرنىڭ نوپۇس ئەھۋالىنى تەكشۈرۈش خىزمىتىگە كونكرېت مەسئۇل بولىدۇ. نوپۇس ئەھۋالىنى تەكشۈرگەندە ئاھالە نوپۇسى قاتارلىق مۇناسىۋەتلىك تىزىملاش تۈرلىرىدىكى ئۇچۇرلارنىڭ بىردەك ياكى بىردەك ئەمەسلىكىنى ئەستايىدىل سېلىشتۇرۇشى، «شىنجاڭ ئۇيغۇر ئاپتونوم رايونىنىڭ ئادەتتىكى ئالىي مەكتەپلەرگە ئىمتىھان بەرگۈچىلەرنىڭ نوپۇس تەۋەلىكىنى تەكشۈرۈپ تىزىملاش جەدۋىلى» (تۆۋەندە قىسقارتىپ «نوپۇس تەكشۈرۈپ تىزىملاش جەدۋىلى» دەپ ئاتىلىدۇ) گە تولدۇرۇلغان ئىمتىھان بەرگۈچى ھەم ئاتا-ئانىسىغا دائىر ئۇچۇرلارنىڭ جامائەت خەۋپسىزلىكى ئورگانلىرىنىڭ نوپۇس ئۇچۇرلىرىنى باشقۇرۇش سىستېمىسىدىكى ئۇچۇرلار بىلەن ئوخشاش ياكى ئوخشاش ئەمەسلىكىنى تەكشۈرۈشى؛ نوپۇس يۆتكىگەنلەرنىڭ نوپۇسىنىڭ يۆتكەلگەن ۋاقتىنىڭ توغرا-خاتالىقىنى جەزىملەشتۈرۈشى؛ تەكشۈرۈش ئاخىرلاشقاندىن كېيىن، نوپۇس سىستېمىسىدىن شۇ ئوقۇغۇچىنىڭ تەپسىلىي ئۇچۇرلىرىنى «نوپۇس تەكشۈرۈپ تىزىملاش جەدۋىلى» نىڭ ئارقىسىغا بېسىپ چىقىرىشى كېرەك. ئومۇمەن، قائىدە-قانۇنغا خىلاپلىق قىلىپ نوپۇس يۆتكىگەنلەر، نوپۇس ئورناتقانلار نوپۇسقا ئېلىنمايدۇ، نوپۇس ئورنىتىپ بولغانلارنىڭ نوپۇسى ئەمەلدىن قالدۇرۇلىدۇ. جەمئىيەتتىكىلەر يالغاندىن ياسىغان بولسا يىپ ئۇچىنى بايقاشقا دىققەت قىلىپ، قانۇن بويىچە قاتتىق زەربە بېرىش كېرەك. جامائەت خەۋپسىزلىكى ئورگانلىرىنىڭ ئىچكى قىسىمىدىكىلەرنىڭ قانۇن-ئىنتىزامغا خىلاپلىق قىلغانلىرىنى مۇناسىۋەتلىك بەلگىلىمىلەر بويىچە قاتتىق بىر تەرەپ قىلىش، قانۇنغا دەخلى-تەرۇز قىلغانلىرىنىڭ جاۋابكارلىقىنى قانۇن بويىچە سۈرۈشتۈرۈش كېرەك.

ھەر دەرىجىلىك نوپۇس باشقۇرۇش تارماقلىرى ئىمتىھان بەرگۈچىلەرنىڭ 2-ئەۋلاد كىملىك بېجىرىش، تولۇقلاپ بېجىرىش ئىلتىماسىنى ۋاقتىدا قوبۇل قىلىپ، ئۇلارنىڭ ئادەتتىكى ئالىي مەكتەپ ئىمتىھانىغا تىزىملىتىش ۋە ئىمتىھانغا قاتنىشىشىغا كاپالەتلىك قىلىشى، جايلاردىكى مائارىپ، ئوقۇغۇچى قوبۇل قىلىش-ئىمتىھان ئاپپاراتلىرىغا پائال ماسلىشىپ ئىمتىھان بەرگۈچىلەرنىڭ نوپۇس ئۇچۇرلىرىنى سېلىشتۇرۇش خىزمىتىنى ياخشى ئىشلىشى كېرەك. 
4. ھەر دەرىجىلىك ئادەم كۈچى بايلىقى ۋە ئىجتىمائىي كاپالەت تارماقلىرى تەۋەلىكىدىكى تېخنىك ئىشچىلار مەكتەپلىرىنى پۈتتۈرگەنلەرنىڭ ئوقۇش تەۋەلىكى ۋە ئەمەلىي ئوقۇش ئەھۋالى، شىنجاڭغا كەلگەن ئىشلەمچىلەرنىڭ ئىجتىمائىي سۇغۇرتىغا ھەق تاپشۇرۇش ئەھۋالىنى تەكشۈرۈش خىزمىتىگە كونكرېت مەسئۇل بولىدۇ. ھەر دەرىجىلىك ئادەم كۈچى بايلىقى ۋە ئىجتىمائىي كاپالەت تارماقلىرى شىنجاڭغا كەلگەن ئىشلەمچىلەرنىڭ ئىجتىمائىي سۇغۇرتىغا ھەق تاپشۇرۇش تۈزۈمىنى يەنىمۇ مۇكەممەللەشتۈرۈپ، ئۇلارنىڭ ھەرۋاقىت، ھەرجايدا ئىجتىمائىي سۇغۇرتىغا ھەق تاپشۇرۇشىغا قولايلىق يارىتىپ بېرىشى كېرەك.
5. ھەر دەرىجىلىك مىللەتلەر ئىشلىرى كومىتېتى تەۋەلىكىدىكى «خەنزۇ تىل - يېزىقىدا ئىمتىھان بېرىدىغان مىللىيلار»، «مىللىي تىل - يېزىقتا ئىمتىھان بېرىدىغان خەنزۇلار» ۋە خۇيزۇ ئىمتىھان بەرگۈچىلەرنىڭ مىللەت تەركىبىنى تەكشۈرۈش خىزمىتىگە كونكرېت مەسئۇل بولىدۇ (ئىمتىھان بەرگۈچىلەرنىڭ مىللەت تەركىبىنى بېكىتىش ھوقۇقى ۋىلايەتلىك ئادەتتىكى ئالىي مەكتەپ ئىمتىھانىغا تىزىملىتىش سالاھىيىتىنى تەكشۈرۈش خىزمىتىگە رەھبەرلىك قىلىش گۇرۇپپىسىدا بولىدۇ).
سەككىزىنچى، تىزىملىتىش سىستېمىسىنىڭ بىخەتەرلىكىگە كاپالەتلىك قىلىش توغرىسىدا
ئاپتونوم رايوننىڭ ئادەتتىكى ئالىي مەكتەپ ئىمتىھانىغا تىزىملاش خىزمىتىنىڭ بىخەتەر، ئوڭۇشلۇق ئىشلىنىشىگە كاپالەتلىك قىلىش ئۈچۈن، ئاپتونوم رايونىمىزدىكى ھەردەرىجىلىك ئوقۇغۇچى قوبۇل قىلىش-ئىمتىھان ئاپپاراتلىرى ۋە ئوتتۇرا مەكتەپلەر ئۈنۈملۈك تەدبىر قوللىنىپ، تىزىملىتىش سىستېمىسىنىڭ بىخەتەرلىكىگە كاپالەتلىك قىلىشى كېرەك.
1. ئاپتونوم رايونلۇق مائارىپ ئىمتىھان مەھكىمىسى تور پونكىتى بىخەتەرلىكىنى قوغداش تېخنىكا تەدبىرلىرىنى ئەمەلىيلەشتۈرۈشكە مەسئۇل بولۇپ، توردا تىزىملىتىش يۇمشاق دېتالىنىڭ بىخەتەر، نورمال خىزمەت قىلىشىغا كاپالەتلىك قىلىدۇ. «كىم ئاساسلىق باشقۇرسا شۇ مەسئۇل بولۇش، كىم مەشغۇلات قىلسا شۇ مەسئۇل بولۇش، كىم ئىشلەتسە شۇ مەسئۇل بولۇش» پرىنسىپى بويىچە، بىخەتەرلىك مەسئۇلىيەت تۈزۈمى ئەمەلىيلەشتۈرۈلىدۇ. تور پونكىتلىرىدا ۋىرۇستىن مۇداپىئەلىنىش توسۇقى، ۋىرۇسنىڭ ئالدىنى ئېلىش، ۋىرۇسنىڭ ھۇجۇمدىن ساقلىنىش قاتارلىق بىخەتەرلىككە كاپالەتلىك قىلىش تەدبىرلىرى بولۇشى، مەخسۇس ئىشلىتىلىدىغان بىخەتەر مەھسۇلاتلار ئىشلىتىلىشى لازىم. تور پونكىتلىرىدىكى ئوتتۇرا، تۆۋەن ۋە يۇقىرى خەۋپ-خەتەر يوچۇقلىرىنى ۋاقتىدا تۈزەپ، تور پونكىتى ۋە تور بەتلىرىنى ئۆزگەرتىۋېتىش، خاككىر ۋېرۇس تېخنىكىسى ۋە «ياغاچ ئات» جاسوسلۇق سىستېمىسىدىن قاتتىق مۇداپىئەلىنىش كېرەك. مۇناسىپ ئۇچۇر بىخەتەرلىكى جىددىي بىر تەرەپ قىلىش لايىھىسىنى تۈزۈش لازىم. تور پونكىتلىرىدا چوڭراق، زور بىخەتەرلىك ۋەقەلىرى كۆرۈلگەندە، دەرھال جىددىي بىر تەرەپ قىلىش ھەمدە ئەنگە ئېلىشقا مەسئۇل بولغان جامائەت خەۋپسىزلىكى ئورگانلىرىغا ۋاقتىدا دوكلات قىلىش لازىم.
2. ۋىلايەتلىك، ئوبلاستلىق، شەھەرلىك ئوقۇغۇچى قوبۇل قىلىش-ئىمتىھان ئاپپاراتلىرى، ئوتتۇرا مەكتەپلەر ئىمتىھان بەرگۈچىلەرنىڭ تورغا چىقىش مۇھىتىنىڭ بىخەتەرلىكىگە، كومپىيۇتېر ئۇچۇر سىستېمىسى ۋە تور سىستېمىسى خىزمىتىنىڭ بىخەتەرلىكى، ئۇچۇر بىخەتەرلىكىگە كاپالەتلىك قىلىپ، كومپيۇتېر ۋىرۇسىنىڭ ئالدىنى ئېلىش ۋە ئۇنى تازىلاشنى كۈچەيتىشى كېرەك. ئىمتىھان بەرگۈچىلەرنىڭ بەلگىلەنگەن تەرتىپ بويىچە توردا ئۇچۇر تولدۇرۇشىغا يېتەكچىلىك قىلىشى ھەمدە ئۇلار تولدۇرغان ئۇچۇرلارنى ئۈنۈملۈك تەكشۈرۈشى كېرەك. ئىمتىھان بەرگۈچىلەرنىڭ ئۇچۇرلىرى ئۇلارنىڭ شەخسىي مەخپىيەتلىكى بولغاچقا، باشقىلارغا بېرىشكە ياكى ئاشكارىلاشقا بولمايدۇ.
3. ئىمتىھان بەرگۈچىلەر ئۇچۇر تولدۇرغاندا ئىشلەتكەن ئابونت نامى ۋە مەخپىي شىفىرنى ئوبدان ساقلىشى، باشقىلارنىڭ ئىشلىتىۋېلىشىدىن ساقلىنىشى، تىزىمغا ئالدۇرۇش ئۇچۇرلىرىنى بەلگىلەنگەن ۋاقىت ئىچىدە ئەينەن، تولۇق، توغرا تولدۇرۇشى، جەزمەن تىزىمغا ئالدۇرۇش سىستېمىسىدىكى بەلگىلەنگەن تەرتىپ بويىچە مەشغۇلات قىلىشى كېرەك. توردا تولدۇرغان ئۇچۇرلارنىڭ چىنلىقى، توغرىلىقى ۋە مۇكەممەللىكىگە ئىمتىھان بەرگۈچىنىڭ ئۆزى مەسئۇل بولىدۇ.
توققۇزىنچى، ئىمتىھان ئېلىنىدىغان تىل تۈرى ۋە پەنلەر
1. ئىمتىھان ئېلىنىدىغان تىل تۈرى
ئىمتىھان خەنزۇ تىلى (خەنزۇ تىل-يېزىقىدا ئىمتىھان بېرىدىغان مىللىيلار)، ئۇيغۇر تىلى، قازاق تىلى، موڭغۇل تىلى، قىرغىز تىلى قاتارلىق بەش تىل تۈرىگە ئايرىلىدۇ.
2. ئىمتىھان ئېلىنىدىغان پەنلەر
1) ئالىي مەكتەپ بىر تۇتاش ئىمتىھانى پەنلىرى
① خەنزۇ تىل-يېزىقىدا ئىمتىھان بېرىدىغانلار (خەنزۇ تىل-يېزىقىدا ئىمتىھان بېرىدىغان مىللىيلار) نىڭ پەن تۈرلىرى: تىل-ئەدەبىيات، ماتېماتىكا (ئىجتىمائىي پەن/ تەبىئىي پەن)، چەت ئەل تىلى، ئۇنىۋېرسال ئىجتىمائىي پەن / ئۇنىۋېرسال تەبىئىي پەن. بۇ پەنلەردە خەنزۇ تىل-يېزىقىدىكى ئىمتىھان سوئالى ئىشلىتىلىدۇ ھەمدە خەنزۇ تىل-يېزىقىدا جاۋاب بېرىلىدۇ. بۇنىڭ ئىچىدە چەت ئەل تىلى ئىمتىھانى ئېنگلىز تىلى، رۇس تىلى، ياپون تىلى، فرانسۇز تىلى، نېمىس تىلى، ئىسپان تىلى قاتارلىق ئالتە تۈرگە ئايرىلىدۇ، ئىمتىھان بەرگۈچىلەر بۇنىڭ ئىچىدىن بىرىنى تاللاپ ئىمتىھان بەرسە بولىدۇ. ئاپتونوم رايون چەت ئەل تىلىدىن ئېغىزچە ئىمتىھان تەشكىللىمەيدۇ.
② مىللىي تىل-يېزىقتا ئىمتىھان بېرىدىغانلار (ئۇيغۇر تىلى، قازاق تىلى، قىرغىز تىلى ۋە مۇناسىۋەتلىك تىل تۈرلىرىدە بىرىنچى خىل ئەندىزىدە ئوقۇغان قوش تىل ئىجتىمائىي پەن سىنىپىدىكى ئوقۇغۇچىلار) نىڭ پەن تۈرلىرى: تىل-ئەدەبىيات، ماتېماتىكا (ئىجتىمائىي پەن / تەبىئىي پەن)، خەنزۇ تىلى، ئۇنىۋېرسال ئىجتىمائىي پەن / ئۇنىۋېرسال تەبىئىي پەن. بۇ پەنلەردە دەرس ئۆتۈلگەن تىل تۈرىدىكى ئىمتىھان سوئالى ئىشلىتىلىدۇ ھەمدە دەرس ئۆتۈلگەن تىل تۈرىدىكى يېزىقتا جاۋاب بېرىلىدۇ. بۇنىڭ ئىچىدە بىرىنچى خىل ئەندىزىدە ئوقۇغان قوش تىل ئىجتىمائىي پەن سىنىپىدىكى ئوقۇغۇچىلارنىڭ ماتېماتىكا (ئىجتىمائىي پەن) پېنىدە خەنزۇ تىل-يېزىقىدىكى ئىمتىھان سوئالى ئىشلىتىلىدۇ ھەمدە خەنزۇ تىل-يېزىقىدا جاۋاب بېرىلىدۇ. ئىمتىھان بەرگۈچىلەر قوبۇل قىلىنسا مەكتەپ بەلگىلىگەن تىلدا دەرس ئۆتۈلىدۇ.
③ موڭغۇل تىل-يېزىقىدا ئىمتىھان بېرىدىغانلارنىڭ پەن تۈرلىرى: تىل-ئەدەبىيات، ماتېماتىكا (ئىجتىمائىي پەن / تەبىئىي پەن)، خەنزۇ تىلى، ئۇنىۋېرسال ئىجتىمائىي پەن / ئۇنىۋېرسال تەبىئىي پەن. بۇ پەنلەردە موڭغۇل تىل-يېزىقىدىكى ئىمتىھان سوئالى ئىشلىتىلىدۇ ھەمدە موڭغۇل تىل-يېزىقىدا جاۋاب بېرىلىدۇ.

④ قوش تىل سىنىپىدىكىلەر (قوش تىل تەبىئىي پەن سىنىپى ۋە ئىككىنچى خىل ئەندىزىدە ئوقۇغان قوش تىل ئىجتىمائىي پەن سىنىپىدىكى ئوقۇغۇچىلار) ئىمتىھان بېرىدىغان پەن تۈرلىرى: تىل-ئەدەبىيات، ماتېماتىكا (ئىجتىمائىي پەن/ تەبىئىي پەن)، خەنزۇ تىلى، ئۇنىۋېرسال ئىجتىمائىي پەن/ ئۇنىۋېرسال تەبىئىي پەن، ئىنگلىز تىلى. بۇنىڭ ئىچىدە ماتېماتىكا (ئىجتىمائىي پەن / تەبئىي پەن)، ئۇنىۋېرسال ئىجتىمائىي پەن / ئۇنىۋېرسال تەبىئىي پەنلەرگە خەنزۇ تىل-يېزىقىدىكى ئىمتىھان سوئالى ئىشلىتىلىدۇ ھەمدە خەنزۇ تىل-يېزىقىدا جاۋاب بېرىلىدۇ؛ تىل-ئەدەبىيات پېنىدە دەرس ئۆتۈلگەن تىل تۈرىدىكى ئىمتىھان سوئالى ئىشلىتىلىدۇ ھەمدە دەرس ئۆتۈلگەن تىل تۈرىدىكى يېزىقتا جاۋاب بېرىلىدۇ. ئېنگلىز تىلى پېنىنىڭ ئومۇمىي نومۇرى 150 نومۇر، ئاڭلاش ئىقتىدارىنى سىناش ئىمتىھانى ئېلىنمايدۇ، نەتىجىسى ئالىي مەكتەپ بىر تۇتاش ئىمتىھان نەتىجىسىگە كىرگۈزۈلمەي ئالىي مەكتەپلەرنىڭ ئوقۇغۇچى قوبۇل قىلىشتا پايدىلىنىشىغا تەمىنلەپ بېرىلىدۇ.
⑤ چەت ئەل تىلى / خەنزۇ تىلى ئىمتىھانىدا ئاڭلاش ئىقتىدارىنى سىناش ئىمتىھانى جەزمەن ئىمتىھان ئېلىنىدىغان مەزمۇن قىلىنىدۇ. ئاپتونوم رايونىمىزنىڭ چەت ئەل تىلى ئىمتىھانىدا مائارىپ مىنىستىرلىقى ئىمتىھان مەركىزى بىر تۇتاش چىقارغان ئاڭلاش ئىقتىدارىنى سىناش سوئالىنى ئۆز ئىچىگە ئالغان (بۇنىڭ ئىچىدە يېزىقچە ئىمتىھان قىسمى 120 نومۇر، ئاڭلاش ئىقتىدارىنى سىناش قىسمى 30 نومۇر) ئىمتىھان سوئالى ئىشلىتىلىدۇ. خەنزۇ تىلى ئىمتىھانىدا ئاڭلاش ئىقتىدارىنى سىناش سوئالىنى ئۆز ئىچىگە ئالغان MHK نىڭ سوئال قۇرۇلمىسى شەكلى قوللىنىلىدۇ (بۇنىڭ ئىچىدە يېزىقچە ئىمتىھان قىسمى 120 نومۇر، ئاڭلاش ئىقتىدارىنى سىناش قىسمى 30 نومۇر). چەت ئەل تىلى / خەنزۇ تىلى ئاڭلاش ئىقتىدارىنى سىناش ئىمتىھانىنىڭ ئومۇمىي نومۇرى 30 نومۇر بولۇپ، ئاپتونوم رايون ئىمتىھان قەغىزىنى تەكشۈرۈشنى بىر تۇتاش تەشكىللەيدۇ، بۇ نەتىجە ئىمتىھان بەرگۈچىنىڭ ئالىي مەكتەپ ئىمتىھانىدىكى چەت ئەل تىلى / خەنزۇ تىلى پەن تۈرىدىكى ئومۇمىي نەتىجىسىگە كىرگۈزۈلمەيدۇ. ئىمتىھان بەرگۈچىنىڭ ئاڭلاش ئىقتىدارىنى سىناش ئىمتىھانىدىكى ئەمەلىي نەتىجىسى ئاڭلاش ئىقتىدارى يەككە تۈر نەتىجىسىگە كىرگۈزۈلۈپ، قوبۇل قىلىش مەزگىلىدە ئالىي مەكتەپلەرگە تەمىنلەپ بېرىلىدۇ، پايدىلانما قىلىش-قىلماسلىقنى ئالىي مەكتەپلەر قارار قىلىدۇ. ئاڭلاش ئىقتىدارى قىسمىدىن باشقا ئىمتىھان سوئالى 120 نومۇردىن 150 نومۇرغا تەڭشىلىدۇ، تەڭشەپ ھېسابلاش ئۇسۇلى: ئىمتىھان بەرگۈچىنىڭ ئاڭلاش ئىقتىدارىنى سىناش قىسمىدىن باشقا نەتىجىسى 1.25 كە كۆپەيتىلىپ، چەت ئەل تىلى / خەنزۇ تىلى پەنلىرى نەتىجىسى قىلىنىدۇ.
2) مەخسۇس تەنتەربىيە، سەنئەت تۈرىدىكى كەسىپلەرگە تىزىملاتقانلاردىن ئىمتىھان ئېلىنىدىغان پەنلەر
بۇ، تەنتەربىيە، سەنئەت تۈرى كەسىپ ئىمتىھانى ۋە ئالىي مەكتەپ بىر تۇتاش ئىمتىھانىدىن ئىبارەت ئىككى قىسىمدىن تەركىپ تاپىدۇ.
① كەسپ ئىمتىھانى
تەنتەربىيە تۈرىدىكى كەسىپكە تىزىملىتىدىغانلار ئاپتونوم رايون بىر تۇتاش تەشكىللىگەن تەنتەربىيە تۈرىدىكى كەسىپ ئىمتىھانىغا قاتنىشىشى كېرەك؛ گۈزەل سەنئەت تۈرى، مۇزىكا تۈرى كەسىپلىرىگە تىزىملىتىدىغانلار ئاپتونوم رايون بىر تۇتاش تەشكىللىگەن گۈزەل سەنئەت، مۇزىكا تۈرى كەسىپلىرى بىر تۇتاش ئىمتىھانىغا قاتنىشىشى كېرەك؛ سەنئەت تۈرىدىكى باشقا كەسىپلەرگە تىزىملىتىدىغانلار ئاپتونوم رايون كېيىن تارقىتىدىغان ھۆججەتلەردىكى تەلەپ بويىچە ئاپتونوم رايوننىڭ بىر تۇتاش ئىمتىھانغا قاتنىشىشى ياكى تىزىملىتىدىغان ئالىي مەكتەپنىڭ تەلىپى بويىچە مەكتەپ ئىمتىھانىغا قاتنىشىشى كېرەك.
② ئالىي مەكتەپ بىر تۇتاش ئىمتىھان پەنلىرى
خەنزۇ تىل-يېزىقىدا ئىمتىھان بېرىدىغانلار (خەنزۇ تىل-يېزىقىدا ئىمتىھان بېرىدىغان مىللىيلار) نىڭ پەن تۈرلىرى: تىل-ئەدەبىيات، ماتېماتىكا (ئىجتىمائىي پەن / تەبىئىي پەن)، چەت تىلى. بۇ پەنلەردە خەنزۇ تىل-يېزىقىدىكى ئىمتىھان سوئالى ئىشلىتىلىدۇ ھەمدە خەنزۇ تىل-يېزىقىدا جاۋاب بېرىلىدۇ. بۇنىڭ ئىچىدە چەت ئەل تىلى ئىمتىھانى ئىنگلىز تىلى، رۇس تىلى، ياپون تىلى، فرانسۇز تىلى، نېمىس تىلى، ئىسپان تىلى قاتارلىق ئالتە تۈرگە ئايرىلىدۇ، ئىمتىھان بەرگۈچىلەر بۇنىڭ ئىچىدىن بىرىنى تاللاپ ئىمتىھان بەرسە بولىدۇ.
مىللىي تىل-يېزىقتا ئىمتىھان بېرىدىغانلار (ئۇيغۇر تىلى، قازاق تىلى، قىرغىز تىلى) نىڭ پەن تۈرلىرى: تىل-ئەدەبىيات، ماتېماتىكا (ئىجتىمائىي پەن / تەبىئىي پەن)، خەنزۇ تىلى. بۇ پەنلەردە دەرس ئۆتۈلگەن تىل تۈرىدىكى ئىمتىھان سوئالى ئىشلىتىلىدۇ ھەمدە دەرس ئۆتۈلگەن تىل تۈرىدىكى يېزىقتا جاۋاب بېرىلىدۇ. بۇنىڭ ئىچىدە بىرىنچى خىل ئەندىزىدە ئوقۇغان قوش تىل ئىجتىمائىي پەن سىنىپىدىكى ئوقۇغۇچىلارنىڭ ماتېماتىكا (ئىجتىمائىي پەن) پېنىدە خەنزۇ تىل-يېزىقىدىكى ئىمتىھان سوئالى ئىشلىتىلىدۇ ھەمدە خەنزۇ تىل-يېزىقىدا جاۋاب بېرىلىدۇ. ئىمتىھان بەرگۈچىلەر قوبۇل قىلىنسا مەكتەپ بەلگىلىگەن تىلدا دەرس ئۆتۈلىدۇ.
موڭغۇل تىل-يېزىقىدا ئىمتىھان بېرىدىغانلارنىڭ پەن تۈرلىرى: تىل-ئەدەبىيات، ماتېماتىكا (ئىجتىمائىي پەن / تەبىئىي پەن)، خەنزۇ تىلى. بۇ پەنلەردە موڭغۇل تىل-يېزىقىدىكى ئىمتىھان سوئالى ئىشلىتىلىدۇ ھەمدە موڭغۇل تىل-يېزىقىدا جاۋاب بېرىلىدۇ.

قوش تىل سىنىپىدىكىلەر (قوش تىل تەبىئىي پەن سىنىپى ۋە ئىككىنچى خىل ئەندىزىدە ئوقۇغان قوش تىل ئىجتىمائىي پەن سىنىپىدىكى ئوقۇغۇچىلار) ئىمتىھان بېرىدىغان پەن تۈرلىرى: تىل-ئەدەبىيات، ماتېماتىكا (ئىجتىمائىي پەن / تەبىئىي پەن)، خەنزۇ تىلى. بۇنىڭ ئىچىدە ماتېماتىكا (ئىجتىمائىي پەن / تەبئىي پەن) پېنىدە خەنزۇ تىل-يېزىقىدىكى ئىمتىھان سوئالى ئىشلىتىلىدۇ ھەمدە خەنزۇ تىل-يېزىقىدا جاۋاب بېرىلىدۇ؛ تىل-ئەدەبىيات پېنىدە دەرس ئۆتۈلگەن تىل تۈرىدىكى ئىمتىھان سوئالى ئىشلىتىلىدۇ ھەمدە دەرس ئۆتۈلگەن تىل تۈرىدىكى يېزىقتا جاۋاب بېرىلىدۇ.
3) تەنتەربىيە ياكى سەنئەت تۈرىدىكى كەسىپلەرگە تىزىملىتىش بىلەن بىرگە ئىجتىمائىي پەن ياكى تەبىئىي پەن تۈرىدىكى كەسىپلەرگە تىزىملىتىدىغانلاردىن ئىمتىھان ئېلىنىدىغان پەنلەر
خەنزۇ تىلى (خەنزۇ تىل-يېزىقىدا ئىمتىھان بېرىدىغان مىللىيلار)، ئۇيغۇر تىلى، قازاق تىلى، موڭغۇل تىلى، قىرغىز تىلى قاتارلىق بەش تىل تۈرىدىكى ئىمتىھان بەرگۈچىلەر ۋە قوش تىل سىنىپىدىكىلەر تەنتەربىيە ياكى سەنئەت تۈرىدىكى كەسىپلەرگە تىزىملىتىش بىلەن بىرگە ئىجتىمائىي پەن ياكى تەبىئىي پەن تۈرىدىكى كەسىپلەرگە تىزىملاتماقچى بولسا، ئالىي مەكتەپ بىر تۇتاش ئىمتىھانىدىكى ئىمتىھان  پەنلىرى «تەنتەربىيە، سەنئەت تۈرى كەسپىگە تىزىملاتمىغان» ئوقۇغۇچىلارنىڭكى بىلەن ئوخشاش بولىدۇ، بىراق شۇ ئوقۇغۇچى ئارزۇ تولدۇرغان تەنتەربىيە ياكى سەنئەت تۈرىدىكى كەسپىلەرگە قوبۇل قىلىشتا ئىمتىھان نەتىجىسى «تەنتەربىيە، سەنئەت تۈرى كەسپىگە تىزىملاتقانلار» ئىمتىھان بېرىدىغان پەنلەرنىڭ نەتىجىسى بويىچە ھېسابلىنىدۇ.
4) «ئۈچ خىل مەكتەپنى پۈتتۈرگەنلەر» دىن ئوقۇغۇچى قوبۇل قىلىش پىلانى ئايرىم چۈشۈرۈلىدىغان ئاپتونوم رايونىمىزدىكى ئالىي كەسپىي مائارىپ (مەخسۇس كۇرس) مەكتەپلىرىگە تىزىملىتىدىغانلاردىن ئىمتىھان ئېلىنىدىغان پەنلەر
① ئىمتىھان ئېلىنىدىغان پەنلەر
خەنزۇ تىل-يېزىقىدا ئىمتىھان بېرىدىغانلار (خەنزۇ تىل-يېزىقىدا ئىمتىھان بېرىدىغان مىللىيلار) نىڭ پەن تۈرلىرى: تىل-ئەدەبىيات، ماتېماتىكا، چەت تىلى. بۇ پەنلەردە خەنزۇ تىل-يېزىقىدىكى ئىمتىھان سوئالى ئىشلىتىلىدۇ ھەمدە خەنزۇ تىل-يېزىقىدا جاۋاب بېرىلىدۇ.
مىللىي تىل-يېزىقتا ئىمتىھان بېرىدىغانلارنىڭ پەن تۈرلىرى: تىل-ئەدەبىيات، ماتېماتىكا، خەنزۇ تىلى. بۇ پەنلەردە دەرس ئۆتۈلگەن تىل تۈرىدىكى ئىمتىھان سوئالى ئىشلىتىلىدۇ ھەمدە دەرس ئۆتۈلگەن تىل تۈرىدىكى يېزىقتا جاۋاب بېرىلىدۇ.

ئىمتىھان بەرگۈچىلەر مەكتەپكە كىرگەندىن كېيىن، ئوقۇغۇچى قوبۇل قىلغان مەكتەپلەر ئىمتىھان بەرگۈچىلەرنىڭ كەسپىي بىلىمى (قابىلىيىتى) گە قارىتا سىناق ئالىدۇ، لاياقەتسىز بولغانلارغا قارىتا مەكتەپلەر ئۇلارنىڭ مەكتەپكە كىرىش سالاھىيىتىنى ئېلىپ تاشلايدۇ، ئەمما چوقۇم ئاپتونوم رايونلۇق مائارىپ ئىمتىھان مەھكىمىسىگە ئەنگە ئالدۇرۇشى كېرەك.

② مۇناسىۋەتلىك تەلەپلەر
گۈزەل سەنئەت، مۇزىكا تۈرىدىكى كەسىپلەرگە تىزىملىتىدىغان «ئۈچ خىل مەكتەپنى پۈتتۈرگەنلەر» لەر شۇ يىلى «ئاپتونوم رايوننىڭ گۈزەل سەنئەت، مۇزىكا كەسپى بىر تۇتاش ئىمتىھانى لاياقەتلىك گۇۋاھنامىسى» غا ئېرىشسە ئاندىن ئوقۇغۇچى قوبۇل قىلىدىغان مەكتەپلەرنىڭ ئالىي كەسپىي مائارىپ (مەخسۇس كۇرس) بويىچە ئايرىم قوبۇل قىلىدىغان مۇناسىۋەتلىك كەسىپلىرىگە تىزىملىتالايدۇ؛ تەنتەربىيە تۈرىدىكى كەسىپلەرگە تىزىملىتىدىغان «ئۈچ خىل مەكتەپنى پۈتتۈرگەنلەر» لەر چوقۇم ئاپتونوم رايوننىڭ ئادەتتىكى ئالىي مەكتەپلەرگە ئوقۇغۇچى قوبۇل قىلىش بويىچە تەنتەربىيە كەسىپ ئىمتىھانىغا قاتناشقاندىلا ئاندىن ئوقۇغۇچى قوبۇل قىلىدىغان مەكتەپلەرنىڭ ئالىي كەسپىي مائارىپ (مەخسۇس كۇرس) بويىچە ئايرىم قوبۇل قىلىدىغان مۇناسىۋەتلىك كەسىپلىرىگە تىزىملىتالايدۇ. ئاپتونوم رايونلۇق مائارىپ ئىمتىھان مەھكىمىسى ئىمتىھان بەرگۈچىلەرنىڭ ئارزۇسىغا ئاساسەن، مەدەنىيەت پەنلىرى نەتىجىسى ۋە كەسىپ ئىمتىھان نەتىجىسى قوبۇل قىلىش كونترول نومۇر چېكىنىڭ ئۈستىدە بولغان بارلىق ئوقۇغۇچىلارنىڭ ئارخىپىنى چىقىرىپ بېرىدۇ، ئوقۇغۇچى قوبۇل قىلىدىغان مەكتەپلەر ئاپتونوم رايونلۇق مائارىپ ئىمتىھان مەھكىمىسى چىقىرىپ بەرگەن ئوقۇغۇچىلارنىڭ ئارخىپى دائىرىسىدە، ئالدىن ئېلان قىلغان ئوقۇغۇچى قوبۇل قىلىش نىزامنامىسى بويىچە ئەلالىرىنى تاللاپ قوبۇل قىلىدۇ.
ئونىنچى، سىياسەت تەشۋىقاتى، ئەرز-شىكايەت، پاش قىلىش خىزمىتى ۋە ئېلان قىلىش خىزمىتى توغرىسىدا
جايلاردىكى ئالىي مەكتەپ ئىمتىھانىغا تىزىملاش ۋە تىزىملىتىش سالاھىيىتىنى تەكشۈرۈش تەشكىلىي ئاپپاراتلىرى تۈرلۈك شەكىللەر ئارقىلىق، ئادەتتىكى ئالىي مەكتەپ ئىمتىھانىغا تىزىملىتىش سىياسىتىگە دائىر تەشۋىقات خىزمىتىنى كۈچەيتىپ، ھەر بىر ئىمتىھان بەرگۈچى ۋە ئاتا-ئانىغا تىزىملىتىش شەرتلىرىدىكى ئوقۇش تەۋەلىكى ۋە نوپۇسقا دائىر كونكرېت بەلگىلىمىلەرنى ئېنىق ئۇقتۇرۇشى؛ ئاشكارىلاش تۈزۈمىدە چىڭ تۇرۇشى، ھەر دەرىجىلىك تىزىملاش تەشكىلىي ئاپپاراتلىرى مەزكۇر ئاپپاراتنىڭ تەكشۈرۈشىدىن ئۆتۈپ تىزىملىتىش سالاھىيىتىگە ئېرىشكەن ئوقۇغۇچىلارنىڭ تەپسىلىي ئۇچۇرلىرى (ئىسىم-فامىلىسى، كىنىشكا نومۇرى، رەسىمى، سىنىپى، پۈتتۈرگەن مەكتىپى) نى كۆپ خىل شەكىللەر بىلەن ئاشكارىلىشى، ئاشكارىلاش ۋاقتى بىر ئايدىن ئاز بولماسلىقى؛ شۇنىڭ بىلەن بىرگە پاش قىلىش تېلېفونىنى ئېلان قىلىپ، پاش قىلىش خەت ساندۇقى تەسىس قىلىپ، جەمئىيەتنىڭ نازارىتىنى قوبۇل قىلىشى كېرەك. بۇ ئىشقا مەخسۇس ئادەم مەسئۇل بولۇشى، ئىشلارنى ۋاقتىدا بىر تەرەپ قىلىپ جاۋاب قايتۇرۇشى كېرەك.
تىزىملاش ۋە تىزىملىتىش سالاھىيىتىنى تەكشۈرۈش خىزمىتى جەريانىدا كۆرۈلگەن مۇناسىۋەتلىك ماتېرىياللارنى ساختا مەلۇم قىلىش، يوشۇرۇش، ئويدۇرۇپ چىقىرىش، ئۆزگەرتىش ۋە باشقا ئالدامچىلىق ۋاسىتىلىرى ياكى ئوقۇغۇچى قوبۇل قىلىش خىزمىتى بىلەن شۇغۇللانغۇچى خادىملار ياكى باشقا خادىملارنىڭ نەپسانىيەتچىلىك قىلمىشى ئارقىلىق ئىمتىھانغا تىزىملىتىش سالاھىيىتى، ئىمتىھان بېرىش سالاھىيىتى، نومۇر قوشۇش سالاھىيىتى ياكى قوبۇل قىلىنىش سالاھىيىتىگە ئىگە بولىۋالغانلارنى ئاپتونوم رايونلۇق مائارىپ نازارىتى ياكى ئاپتونوم رايونلۇق مائارىپ نازارىتى تەرىپىدىن ھوقۇق بېرىلگەن ئوقۇغۇچى قوبۇل قىلىش-ئىمتىھان ئاپپاراتلىرى ئۇلارنىڭ شۇ يىللىق ئىمتىھانغا تىزىملىتىش، ئىمتىھانغا قاتنىشىش سالاھىيىتىنى ياكى قوبۇل قىلىنىش سالاھىيىتىنى ئېلىپ تاشلايدۇ؛ قوبۇل قىلىنىپ بولۇنغان ياكى ئوقۇش تەۋەلىكىگە ئىگە بولىۋالغانلار بولسا، ئالىي مەكتەپلەر ئۇلارنىڭ مەكتەپكە كىرىش سالاھىيىتىنى ياكى ئوقۇش تەۋەلىكىنى بىكار قىلىدۇ ھەمدە ئۇلارنى نوپۇسى تۇرۇشلۇق ئورۇنغا قايتۇرىدۇ؛ جىنايەت شەكىللەندۈرگەنلەرنىڭ جىنايى جاۋاپكارلىقى قانۇن بويىچە سۈرۈشتە قىلىنىدۇ.
«پۇرسەتپەرەسلىك قىلىش» قىلمىشى ئېنىقلانسا، مائارىپ مىنىستىرلىقىنىڭ «ئالىي مەكتەپ ئىمتىھانى قۇياش نۇرى» تور پونكىتى مۇنبىرىدە ئېلان قىلىنىدۇ.
ئون بىرىنچى، بۇ بەلگىلىمە ئېلان قىلىنغان كۈندىن باشلاپ يولغا قويۇلىدۇ. شۇنىڭ بىلەن بىر ۋاقىتتا «شىنجاڭغا كەلگەن ئىشلەمچىلەر پەرزەنتلىرىنىڭ شىنجاڭدا ئالىي مەكتەپ ئىمتىھانىغا قاتنىشىش خىزمىتىنى يولغا قويۇش چارىسى (سىناق نۇسخا) نىڭ بېسىپ تارقىتىلغانلىقى توغرىسىدىكى ئۇقتۇرۇش» (ش م ئا [2013] 5-نومۇرلۇق) ۋە «شىنجاڭغا كەلگەن ئىشلەمچىلەر پەرزەنتلىرىنىڭ شىنجاڭدا ئالي مەكتەپ ئىمتىھانىغا قاتنىشىش چارىسىنى يولغا قويۇش تەپسىلىي قائىدىسى» (ش م ئا [2013] 28-نومۇرلۇق) ئەمەلدىن قالدۇرۇلىدۇ. باشقا مۇناسىۋەتلىك ھۆججەتلەردىكى بەلگىلىمىلەر مەزكۇر ھۆججەتتىكى بىلەن بىردەك بولمىسا، مەزكۇر ھۆججەت ئاساس قىلىنىدۇ.
شىنجاڭ ئۇيغۇر ئاپتونوم رايونىنىڭ ئادەتتىكى ئالىي مەكتەپ ئىمتىھانىغا تىزىملىتىش شەرتلىرىدىكى مۇناسىۋەتلىك ئاتالغۇلارغا ئىزاھات
1. ھامىيسى: ھامىيلىق قىلغۇچىلارنىڭ تەرتىپى دادىسى، ئانىسى، بوۋىسى-مومىسى، ئاكىسى، ئاچىسى. ئىمتىھان بەرگۈچىلەرنىڭ تىزىملىتىش سالاھىيىتىنى تەكشۈرگەندە پەقەت ئالدىنقى ئورۇندىكى ھامىيلىق قىلغۇچى ھامىيلىق سالاھىيىتىنى يوقاتسا، ئاندىن كېيىنكى ھامىيلىق قىلغۇچىنىڭ ھامىيلىق سالاھىيىتى بولىدۇ دەپ قارىلىدۇ؛ ئاتا-ئانىسىدىن باشقا كىشىلەرنىڭ ھامىيلىقىدىكى ئىمتىھان بەرگۈچىلەرگە مۇناسىۋەتلىك تارماقلار ئۇلارنىڭ ئاتا-ئانىسىنىڭ ئۆلۈپ كەتكەنلىكى ياكى ھامىيلىق ئىقتىدارىنى يوقاتقانلىقى توغرىسىدا مۇناسىۋەتلىك ئىسپات چىقىرىپ بېرىشى، شۇنىڭ بىلەن بىرگە ھامىيلىق قىلغۇچىنىڭ سالاھىيەت ئىسپاتىنى چىقىرىپ بېرىشى كېرەك. ئۆزىنىڭ نوپۇسى بىلەن ئائىلە باشلىقىنىڭ نوپۇسى بىر نوپۇس دەپتىرىدە بولمىغان ئىمتىھان بەرگۈچىلەر «كىلىنىكىلىق تۇغۇلۇش ئىسپاتى» نى تاپشۇرۇشى كېرەك. ئەگەر «كىلىنىكىلىق تۇغۇلۇش ئىسپاتى» بولمىسا، ئائىلە باشلىقىنىڭ نوپۇسى تۇرۇشلۇق جايدىكى مۇناسىۋەتلىك ئورۇنلار چىقىرىپ بەرگەن ئائىلە باشلىقى بىلەن ئىمتىھان بەرگۈچىنىڭ مۇناسىۋىتى توغرىسىدىكى ئىسپاتنى تاپشۇرۇشى كېرەك. باشقا يوللار ئارقىلىق ھامىيلىق ھوقۇقىغا ئېرىشكەنلەرنىڭ چوقۇم قانۇنلۇق رەسمىيەتلىرى بولۇشى كېرەك.
2. شىنجاڭدا دائىمىي تۇرۇشلۇق نوپۇسى بارلار: بۇ شىنجاڭ تېررىتورىيىسىدە دائىملىق تۇرىدىغان جايدىكى جامائەت خەۋپسىزلىكى ساقچىخانىلىرى نوپۇس تەۋەلىكىنى قانۇن بويىچە رويخەتكە ئالغانلارنى كۆرسىتىدۇ. شىنجاڭ ئىچىدىكى ئوتتۇرا مەكتەپ (جۈملىدىن، دۆلەت باشقۇرۇشىدىكى ئوتتۇرا مەكتەپ، پۇقراۋى ئوتتۇرا مەكتەپ)، ئادەتتىكى ئوتتۇرا تېخنىكوم، چوڭلار ئوتتۇرا تېخنىكوملىرى، كەسپىي تولۇق ئوتتۇرا مەكتەپ، تېخنىك ئىشچىلار مەكتەپلىرى بىر تۇتاش بېجىرگەن كوللېكتىپ نوپۇسنى ئۆزئىچىگە ئالمايدۇ.
3. تۇغۇلۇپ، نوپۇس ئورناتقانلار: «جۇڭخۇا خەلق جۇمھۇرىيىتىنىڭ نوپۇس تىزىملاش نىزامى» نىڭ يەتتىنچى ماددىسىدىكى «بوۋاقلار تۇغۇلۇپ بىر ئاي ئىچىدە نوپۇس ئىگىسى، ئۇرۇق-تۇققانلىرى، بېقىۋالغۇچى ياكى خوشنىلىرى بوۋاق دائىمىي تۇرۇشلۇق جايدىكى نوپۇس تىزىملاش ئورگانلىرىغا تۇغۇلغانلارنى تىزىملاش توغرىسىدا ئىلتىماس سۇنۇشى كېرەك» دىگەن بەلگىلىمدىن پايدىلىنىدۇ.
4. شىنجاڭنىڭ كىملىك نومۇرى: ئىككىنچى ئەۋلاد كىملىك نومۇرى 18 خانە بولۇپ، 1+3+8+6 دىن ئىبارەت تۆت بۆلەك ۋاكالەت نومۇرىغا ئايرىلىدۇ. ئۇلار ئايرىم-ئايرىم توغۇلغان ئۆلكە، شەھەر، ناھىيە ۋاكالەت نومۇرى، توغۇلغان يىل، ئاي، كۈن ۋاكالەت نومۇرى، ئىلتىماس قىلغان تەرتىپ ۋاكالەت نومۇرى ۋە دەلىللەش خانىسىغا ۋەكىللىك قىلىدۇ. تىزىلىش تەرتىپى سولدىن ئوڭغا تەرتىپ بويىچە: ئالتە خانىلىق ئادرېس ۋاكالەت نومۇرى، سەككىز خانىلىق توغۇلغان ۋاقىت ۋاكالەت نومۇرى، ئۈچ خانىلىق تەرتىپ ۋاكالەت نومۇرى ۋە بىر خانىلىق سېلىشتۇرۇش ۋاكالەت نومۇرى. ئالتە خانىلىق ئادرېس ۋاكالەت نومۇرىدا بىرىنچى دەرىجە مەمۇرىي رايون ۋاكالەت نومۇرى بولۇپ، شىنجاڭنىڭ كىملىك نومۇرىنىڭ ئالدىنقى ئىككى خانىسى بىردەك «65» بولىدۇ.
5. جەمئىيەتتىن ئىمتىھان بېرىدىغانلار: شىنجاڭدا نوپۇسى بولغان ھەمدە يىللاردىن بويان شىنجاڭدا ئولتۇراقلاشقان، قانۇنلۇق مۇقىم تۇرار جايى بار، 25 ياشتىن يۇقىرى (25 ياشنىمۇ ئۆز ئىچىگە ئالىدۇ، 6-ئاينىڭ 7-كۈنىدىن ئالدىغا سۈرۈپ ھېسابلىنىدۇ)، ئالىي مەكتەپلەردە ئوقۇۋاتقان ئوقۇغۇچىلاردىن باشقا ئاھالىلەرنىڭ تولۇق ئوتتۇرا مەكتەپنى پۈتتۈرگەنگە باراۋەر ئوقۇش تارىخى بولسا ئالىي مەكتەپ ئىمتىھانىغا تىزىملاتسا بولىدۇ. جەمئىيەتتىن ئىمتىھان بېرىدىغانلار بولسا ئوقۇۋاتقان ئوقۇغۇچىلاردىن باشقا ئىمتىھان بەرگۈچىلەر توپى مەسلەن خىزمەتتىكى خادىملار، ئەركىن كەسىپكارلار، دەم ئېلىشقا، پېنسىيىگە چىققانلار قاتارلىقلارنى كۆرسىتىدۇ. جەمئىيەتتىن ئىمتىھان بېرىدىغانلار چوڭلار ئالىي مەكتەپلىرى، ئېلېكتىرلەشكەن مائارىپ ۋە ئۆزلىكىدىن ئۆگەنگۈچىلەر مائارىپى قاتارلىقلارنى پۈتتۈرگەنلەرنى ئۆز ئىچىگە ئالىدۇ.
6. شىنجاڭغا كەلگەن ئىشلەمچىلەر پەرزەنتلىرى: دادىسى ياكى ئانىسى ياكى باشقا قانۇنلۇق ھامىيسى (شىنجاڭدا دائىمىي تۇرۇشلۇق نوپۇسى يوق كىشىلەر) غا ئەگىشىپ شىنجاڭغا كەلگەن ئىشلەمچىلەرنىڭ پەرزەنتلىرىنى كۆرسىتىدۇ. ئىشلەمچىلەرنىڭ شىنجاڭدىكى ئىشلەمچىلىك قىلىۋاتقان جايدا نىسبەتەن مۇقىم كەسپى، تۇرار جايى، كىرىمى بولۇشى ھەمدە ئىجتىمائىي سۇغۇرتىغا ھەق تاپشۇرغان ياكى قانونلۇق باج تاپشۇرغان بولۇشى، پەرزەنتلىرىنىڭ ئىشلەمچىلەرگە ئەگىشىپ شىنجاڭدا بىرلىكتە تۇرمۇش كەچۈرۈش، ئوقۇش كەچۈرمىشى بولۇشى كېرەك.
7. قانۇنلۇق مۇقىم تۇرار جايى: ئىمتىھان بەرگۈچىلەر تۆۋەندىكى ئىسپات ماتېرىياللىرىنىڭ بىرىنى تەمىنلىيەلىسە دادىسى ياكى ئانىسى ياكى باشقا قانۇنلۇق ھامىيسى ھەمدە ئۆزىنىڭ شىنجاڭدا قانۇنلۇق مۇقىم تۇرار جايى بارلىقىنىڭ ئىسپاتى قىلىشقا بولىدۇ:
1) ئۆي-مۈلۈك ھوقۇقى مۈلۈك ئارخىپىنى باشقۇرۇش ئاپپاراتلىرى تەكشۈرۈپ تارقاتقان «ئۆي ئىگىدارلىق ھوقۇقى گۇۋاھنامىسى» ياكى «ئۆي سېتىۋېلىش توختامى» ياكى ئۆزى سالغان ئۆينىڭ «ئۆي ئىگىدارلىق ھوقۇقى گۇۋاھنامىسى» بولۇشى كېرەك؛
2) ئۆيگە ئىگىدارلىق قىلغۇچى بىلەن ئىمزالىغان ھەمدە ئۆي باشقۇرۇش تارماقلىرىدا ئۆي ئىجارە بېرىش ۋە ئۆي ئىجارە ئېلىش رەسمىيەتلىرىنى بېجىرىپ ئەنگە ئالدۇرغان « ئۆي ئىجارە بېرىش توختامى» ۋە ھازىر تۇرۇشلۇق جايدىكى مەھەللە باشقارمىسى، مەھەللە ياكى يېزا (بازار) لىق ھۆكۈمەت چىقىرىپ بەرگەن «ئولتۇراقلىشىش ئىسپاتى» بولۇشى كېرەك؛
3) ئارىيەت ئالغان ئۆيلەرنىڭ ئۆيگە ئىگىدارلىق قىلغۇچىنىڭ ئۆي-مۈلۈك ھوقۇقى مۈلۈك ئارخىپىنى باشقۇرۇش ئاپپاراتلىرى تەكشۈرۈپ تارقاتقان «ئۆي ئىگىدارلىق ھوقۇقى گۇۋاھنامىسى» ياكى «ئۆي سېتىۋېلىش توختامى» ياكى ئۆزى سالغان ئۆينىڭ «ئۆي ئىگىدارلىق ھوقۇقى گۇۋاھنامىسى» ۋە ئۆزىنىڭ ھەمدە قانۇنلۇق ھامىيسىنىڭ ھازىر تۇرۇشلۇق جايدىكى مەھەللە باشقارمىسى ياكى مەھەللە ياكى يېزا (بازار) لىق ھۆكۈمەت چىقىرىپ بەرگەن «ئولتۇراقلىشىش ئىسپاتى» نى تەمىنلىشى كېرەك.
8. قانۇنلۇق كەسپى: ئىمتىھان بەرگۈچىلەر تۆۋەندىكى ئىسپات ماتېرىياللىرىنىڭ بىرىنى تەمىنلىيەلىسە دادىسى ياكى ئانىسى ياكى باشقا قانۇنلۇق ھامىيسى ھەمدە ئۆزىنىڭ شىنجاڭدا قانۇنلۇق كەسپى بارلىقىنىڭ ئىسپاتى قىلىشقا بولىدۇ:
1) دۆلەت ئورگانلىرى، ئىجتىمائىي تەشكىلاتلار، كارخانا، كەسپىي ئورۇنلار ھەمدە كارخانا ئەمەس پۇقراۋى ئورۇن قاتارلىق قانۇنىي ئىگە سالاھىيىتىگە ئىگە ئاپپاراتلار تەرىپىدىن رەسمىي خىزمەتچىلىككە قوبۇل قىلىنغان (تەكلىپ قىلغان) لار ئىدارىسىنىڭ خىزمەتچىلىككە قوبۇل قىلغان (تەكلىپ قىلغان) لىق ئىسپاتى ۋە مائاش ئىسپاتىنى كۆرسىتىشى ھەمدە مۇناسىۋەتلىك ئادەم كۈچى بايلىقى ۋە ئىجتىمائىي كاپالەت تارماقلىرىنىڭ تەكشۈرۈش پىكرىنى تەمىنلىشى كېرەك؛
2) قانۇن بويىچە ئادەم ئىشلەتكۈچى ئورۇنلار بىلەن ئەمگەك توختامى ئىمزالىغان، ئىجتىمائىي سۇغۇرتىغا قاتناشقانلار ئەمگەك توختامىنىڭ ئەسلىي نۇسخىسى ۋە سۇغۇرتىغا قاتناشقانلىق ئىسپاتى نى كۆرسىتىشى ھەمدە مۇناسىۋەتلىك ئادەم كۈچى بايلىقى ۋە ئىجتىمائىي كاپالەت تارماقلىرىنىڭ تەكشۈرۈش پىكرىنى تەمىنلىشى كېرەك؛
3) سودا-سانائەت تىجارەت گۇۋاھنامىسى ئالغان، قانۇنلۇق مۇقىم تىجارەت ئورنى بار ھەمدە قانۇنلۇق تىجارەت بىلەن شۇغۇللانغانلار سودا-سانائەت تىجارەت گۇۋاھنامىسىنىڭ ئەسلىي نۇسخىسى ۋە باج تاپشۇرۇش ئىسپاتىنى كۆرسىتىشى ھەمدە سودا-سانائەت، باج تارماقلىرىنىڭ تەكشۈرۈش پىكرىنى تەمىنلىشى كېرەك؛
4) جانلىق ئىشقا ئورۇنلاشقۇچىلار ھازىر تۇرۇشلۇق جايدىكى مەھەللە باشقارمىسى ياكى يېزا (بازار) لىق ھۆكۈمەت چىقىرىپ بەرگەن كەسىپكارلىق ئىسپاتىنى تەمىنلىشى كېرەك.
9. باج ۋە ئىجتىمائىي سۇغۇرتا
باج تاپشۇرۇش ئىسپاتى تۆۋەندىكى بىرقانچە خىل بولىدۇ: باج تاپشۇرغۇچىلار تەمىنلەيدىغان ناھىيە، شەھەر، رايون ۋە ئۇنىڭدىن يۇقىرى دەرىجىلىك باج ئىشلىرى تارماقلىرى چىقىرىپ بەرگەن شەخسلەر تاپاۋەت بېجى باجلىتىش ئىسپاتى ياكى كارخانىلار ئىشلەپچىقىرىش، تىجارەت داۋامىدا تاپشۇرۇشقا تېگىشلىك تۈرلۈك باج پۇلىنىڭ باجلىتىش ئىسپاتى؛ كارخانا قۇرغانلار ياكى يەككە سودا-سانائەتچىلەردىن باج كەچۈرۈم قىلىنغۇچىلار تەمىنلەيدىغان سودا-سانائەت تىجارەت گۇۋاھنامىسى ياكى باج تىزىملاش كىنىشكىسى ھەمدە باج ئىشلىرى تارماقلىرىنىڭ مۇناسىۋەتلىك ئىسپاتى. يۇقىرىقى ئىسپات، ماتېرىياللاردا مۇناسىۋەتلىك تارماقلارنىڭ باشقىچە بەلگىلىمىلىرى بولسا، شۇ بەلگىلىمە بويىچە بولىدۇ. ئىجتىمائىي سۇغۇرتىغا قاتناشقان ۋاقتى تەبىئىي يىل بويىچە ھېسابلىنىدۇ، ناھىيە دەرىجىلىكتىن يۇقىرى ئىجتىمائىي سۇغۇرتا باشقۇرۇش تارماقلىرى چىقىرىپ بەرگەن ئىسپات ماتېرىياللىرى ياكى سۇغۇرتىغا قاتناشقانلىق ئىسپاتى ئاساس قىلىنىدۇ. ئىلگىرىكى يىللارنىڭكىنى تولۇقلاپ تاپشۇرغان بولسا، ئەڭ ئاخىرقى تولۇقلاپ تاپشۇرۇش رەسمىيىتىنى بېجىرگەن ۋاقتى باشلىنىش ۋاقتى قىلىنىپ ھېسابلىنىدۇ.
ئىمتىھان بەرگۈچىنىڭ باشلانغۇچ، تولۇقسىز، تولۇق ئوتتۇرا مەكتەپتىكى ئوقۇش تەۋەلىكىنىڭ ھەممىسى شىنجاڭدا بولۇپ، شىنجاڭدا ئۇدا ھەقىقىي ئوقۇغان بولسا تىزىملىتىش شەرتلىرىدىكى ئائىلە باشلىقى ھازىرلاشقا تېگىشلىك باج ياكى ئىجتىمائىي سۇغۇرتا شەرتىدە مۇۋاپىق كەڭچىلىك قىلىشقا بولىدۇ. تۆۋەن كاپالەتلىك ئائىلىنىڭ پەرزەنتلىرى ۋە ئائىلە باشلىقىغا باج ياكى ئىجتىمائىي سۇغۇرتا تەرەپلەردە شەرت قويۇلمايدۇ، ئەمما ئۇلار خەلق ئىشلىرى تارماقلىرى چىقىرىپ بەرگەن مۇناسىۋەتلىك تۆۋەن كاپالەت ئىسپاتىنى تەمىنلىشى كېرەك.
10. ئوقۇغۇچىلارنىڭ ئوقۇش تەۋەلىكى ۋە ئۇدا ھەقىقىي (ئەمەلىي) ئوقۇغان بولۇش
1) ئادەتتىكى تولۇق ئوتتۇرا مەكتەپ ئوقۇغۇچىلىرىنىڭ ئوقۇش تەۋەلىكى، ئۇدا ھەقىقىي (ئەمەلىي) ئوقۇش ئەھۋالى مائارىپ مىنىستىرلىقى ۋە ئاپتونوم رايوننىڭ ئوتتۇرا-باشلانغۇچ مەكتەپ ئوقۇغۇچىلىرىنىڭ ئوقۇش تەۋەلىكىنى باشقۇرۇشقا دائىر ھۆججەتلەردىكى بەلگىلىمىلەر بويىچە ئىجرا قىلىنىدۇ.
① ئوقۇغۇچىلارنىڭ ئوقۇش تەۋەلىكى بولسا جۇڭگو ئوتتۇرا-باشلانغۇچ مەكتەپ ئوقۇغۇچىلىرىنىڭ ئوقۇش تەۋەلىك ئۇچۇرىنى باشقۇرۇش سىستېمىسى ۋە ئاپتونوم رايوننىڭ ئادەتتىكى تولۇق ئوتتۇرا مەكتەپ ئوقۇغۇچىلىرىنىڭ ئوقۇش تەۋەلىكىنى باشقۇرۇش سىستېمىسىدا رۇيخەتكە ئېلىنغان ئوقۇغۇچىلارنىڭ ئېلېكترونلۇق ئارخىپىنى كۆرسىتىدۇ.
② شىنجاڭدا ئۇدا ھەقىقىي (ئەمەلىي) ئوقۇغان بولۇش دىگىنىمىز شىنجاڭدىكى مەكتەپلەردە ئۈزلۈكسىز مۇكەممەل، ھەقىقىي ئوقۇغان ھەمدە ھەقىقىي، ئۈزلۈكسىز ئوقۇش تەۋەلىكى، ئوقۇغۇچىلىق ئارخىپى ۋە ھەرقايسى مەۋسۇملاردىكى ئىمتىھان (ئايلىق ئىمتىھان، چارەكلىك ئىمتىھان، مەۋسۇملۇق ئىمتىھان) نەتىجىسى بولۇشنى كۆرسىتىدۇ. جۈملىدىن پەنلەرنىڭ دەرسلىك ئۆلچىمىدە تەسىس قىلىنغان زۆرۈر دەرسلىك بۆلىكى بىلەن تاللانما دەرسلىك بۆلىكىنى ئۆگىنىش ئەھۋالى (ئوقۇش نومۇرى، نەتىجىسى قاتارلىقلارنى ئۆز ئىچىگە ئالىدۇ)، بەلگىلەنگەن پەنلەرنىڭ تولۇق ئوتتۇرا ئوقۇش سەۋىيسىنى سىناشتا لاياقەتلىك بولۇش ئىمتىھان نەتىجىسى، ئۇنىۋېرسال ساپاسىغا بېرىلگەن باھا ئەھۋالى، تەنتەربىيە چېنىقىش ئۆلچىمىگە يېتىش ئەھۋالى، ھەربىي مەشىق ۋە ئىجتىمائىي ئەمەلىيەت پائالىيىتىگە قاتنىشىش ئەھۋالى قاتارلىقلارنى ئۆز ئىچىگە ئالىدۇ. تولۇق ئوتتۇرىدىكى ئۈچ يىللىق ئوقۇش مەزگىلىدە ئاغرىپ قېلىپ مەكتەپتىن ئايرىلىپ داۋالانغانلارنىڭ داۋالىنىش ۋاقتى ئالتە ئايدىن ئېشىپ كەتمەسلىكى ھەمدە ئۈچ ئوقۇش مەۋسۇمىنىڭ ھەممىسىدە كېسەللىك سەۋەبىدىن رۇخسەت سورىغان ۋاقتى بىر ئايدىن ئېشىپ كەتمەسلىكى كېرەك.
سەنئەت، تەنتەربىيە تۈرىگە تىزىملىتىدىغان ئالاھىدىلىكى بار ئوقۇغۇچىلار ئاپتونوم رايونىمىز سىرتىدىكى ئالىي مەكتەپلەرنىڭ مەكتەپ ئىمتىھانىغا قاتنىشىدىغان بولغاچقا، تولۇق ئوتتۇرا 3- يىللىقنىڭ بىرىنچى مەۋسۇمىدە سىرتقا چىقىشقا توغرا كەلسە، ئىمتىھان بەرگۈچىنىڭ ئۆزى ئوقۇش تەۋەلىكى تۇرۇشلۇق مەكتەپكە ئىلتىماس سۇنۇپ، مەكتەپنىڭ ماقۇللىقىنى ئېلىپ، مەكتەپلەر ئېلان قىلىپ، يۇقىرى دەرىجىلىك مائارىپ مەمۇرىي باشقۇرۇش تارماقلىرىغا ئەنگە ئالدۇرغاندىن كېيىن مەكتەپتە ئۇدا ھەقىقىي (ئەمەلىي) ئوقۇغان دەپ قارالسا بولىدۇ.
2) ئوتتۇرا دەرىجىلىك كەسپىي مائارىپ ئوقۇغۇچىلىرىنىڭ ئوقۇش تەۋەلىكى، ھەقىقىي ئوقۇغانلىقى ھەمدە بەلگىلەنگەن ئوقۇش تۈزۈمىدىكى يىل چېكىنى تاماملاش ئەھۋالىدا، ئوقۇغۇچىلارنىڭ مەكتەپكە كىرگەن چاغدىكى قوبۇل قىلىش تىزىملىكى ئاساس قىلىنىدۇ ھەمدە ئوقۇغان ئوتتۇرا دەرىجىلىك كەسپىي مائارىپ مەكتەپلىرى تەمىنلىگەن بەلگىلەنگەن تەلىم-تەربىيە يىل چېكىنى تاماملىغانلىق ئوقۇش ئىسپاتى بولۇشى كېرەك (ئىسپات ئوقۇغۇچىنىڭ ئاساسىي ئۇچۇرلىرى، ئوقۇغان يىل چېكى، ئوقۇغان ئاساسلىق دەرىسلەرنىڭ ئىسمى ھەمدە نەتىجىسى قاتارلىقلارنى ئۆز ئىچىگە ئالىدۇ).
11. ئىمتىھان بەرگۈچىلەر چەت ئەلدە تولۇق ئوتتۇرا ئوقۇشىنى تاماملاپ ۋەتەنگە قايتىپ، ئاپتونوم رايونىمىزدا ئالىي مەكتەپ ئىمتىھانىغا قاتناشماقچى بولسا، باراۋەر بىلىم سەۋىيەسىگە ئىگە بولغانلىقىنى بېكىتىشتە بىرلا ۋاقىتتا تۆۋەندىكىدەك ئىسپات ماتېرىياللىرىنى تەمىنلىشى كېرەك:
1) تولۇقسىز ئوتتۇرا مەكتەپنى پۈتتۈرگىنىگە ئۈچ يىل بولغان ئىمتىھان بەرگۈچىلەرنىڭ تولۇقسىز ئوتتۇرا مەكتەپنى پۈتتۈرگەنلىك گۇۋاھنامىسى ياكى تولۇقسىز ئوتتۇرا ئوقۇش تەۋەلىك ئىسپاتى؛
2) ئىمتىھان بەرگۈچىلەرنىڭ چەت ئەلدە تولۇق ئوتتۇرا ئوقۇشىنى تاماملىغانلىقىغا مۇناسىۋەتلىك ئىسپات (تەرجىمە قىلىنغان ھەمدە جامائەت گۇۋاھلىقىدىن ئۆتكۈزۈلگەن ئوقۇش پۈتتۈرۈش گۇۋاھنامىسى ياكى ئوقۇغان مەكتىپى چىقىرىپ بەرگەن ئوقۇغانلىق ئىسپاتى).
ئىمتىھان بەرگۈچىلەر يۇقارقى ماتېرىياللارنى تەمىنلىيەلىسە تولۇق ئوتتۇرا مائارىپىغا باراۋەر بىلىم سەۋىيەسىگە ئىگە جەمئىيەتتىن ئىمتىھان بېرىدىغانلار قاتارىدا مۇئامىلە قىلىنىدۇ، ئەگەر نوپۇس تەۋەلىكى ئاپتونوم رايونىمىزنىڭ تىزىملىتىش شەرتلىرىگە ئۇيغۇن كەلسە ئۇلارنى تىزىملاپ ئىمتىھانغا قاتناشتۇرۇشقا بولىدۇ.

شىنجاڭ ئۇيغۇر ئاپتونوم رايونىنىڭ ئادەتتىكى ئالىي مەكتەپ ئىمتىھانىغا
توردا تىزىملىتىش تەلەپلىرى
ئاپتونوم رايوننىڭ ئادەتتىكى ئالىي مەكتەپلەرگە ئوقۇغۇچى قوبۇل قىلىش ئىمتىھانىغا داۋاملىق توردا تىزىملىتىدۇ. ئىمتىھان بەرگۈچىلەر بەلگىلەنگەن ۋاقىت ئىچىدە ئۆزىنىڭ تىزىملىتىش ئۇچۇرلىرىنى تولدۇرۇپ بولۇشى كېرەك. ئىمتىھان بەرگۈچىلەر تىزىمغا ئالدۇرۇشقا دائىر ئۇچۇرلارنى تەلەپ بويىچە ئەينەن، ئەستايىدىل، ئۆلچەملىك، بىرمۇ بىر تولدۇرۇشى زۆرۈر. تولدۇرۇلغان ئۇچۇرلار يۇقىرىغا يوللىغاندىن كېيىن ئۆزگەرتىشكە بولمايدۇ. ئىمتىھان بەرگۈچىلەرنىڭ تىزىملىتىش ئۇچۇرلىرى ئىمتىھان مەيدانىنى ئورۇنلاشتۇرۇش، ئىمتىھان ئېلىش، قوبۇل قىلىش، مائارىپ مىنىستىرلىقىدا رويخەتكە ئېلىش قاتارلىق خىزمەتلەرنىڭ بىردىنبىر ئاساسى. توردا تولدۇرۇلغان ئۇچۇرلارنىڭ چىنلىقى، توغرىلىقى ۋە مۇكەممەللىكىگە ئىمتىھان بەرگۈچىنىڭ ئۆزى مەسئۇل بولىدۇ. كونكرېت تولدۇرۇش تەلەپلىرى تۆۋەندىكىچە: 
بىرىنچى، ئاپتونوم رايوننىڭ ئادەتتىكى ئالىي مەكتەپ ئىمتىھانىغا تىزىملاتقاندا دىققەت قىلىشقا تېگىشلىك ئىشلار:
1. خەت ئامبىرىنى قاچىلاش سەۋەبىدىن كومپىيۇتېردا قالايمىقان شىفىر كۆرۈلىشىدىن ساقلىنىش ئۈچۈن، ئىمتىھان بەرگۈچىلەر ئۇچۇرلارنى تولدۇرغاندا «مىللىي تىل-يېزىقتىكى ئىسىم-فامىلىسى» دىن باشقا بارلىق تۈرلەرنى جەزمەن خەنزۇ يېزىقىدا تولدۇرۇشى كېرەك. تىزىملاش نۇقتىلىرى توپلىغان ئىمتىھان بەرگۈچىلەرنىڭ ئىككىنچى ئەۋلاد كىملىكىدىكى ئىسىم-فامىلىسى، كىملىك نومۇرى، جىنسى، مىللىتى قاتارلىق ئۇچۇرلارنى ئۆز مەيلىچە ئۆزگەرتىشكە بولمايدۇ.
2. «تىزىملىتىش نومۇرى»: «ئاپتونوم رايوننىڭ ئادەتتىكى ئالىي مەكتەپ ئىمتىھانىغا تىزىملاتقۇچىلارنى ۋاقىپلاندۇرۇش قەغىزى» دىكى بويىچە توغرا تولدۇرۇش لازىم.
3. «ئىسىم – فامىلىسى»: چوقۇم ئىمتىھان بەرگۈچىنىڭ ئىككىنچى ئەۋلاد كىملىكىدىكى ئىسىم-فامىلىسىنىڭ يېزىلىشى بويىچە تولدۇرۇش لازىم، بارلىق ئىمتىھان بەرگۈچىلەرنىڭ تولدۇرغان ئىسىم-فامىلىسى ئۆزىنىڭ ئىككىنچى ئەۋلاد كىملىكىدىكى ئىسىم-فامىلىسى بىلەن تامامەن بىردەك بولۇشى كېرەك. ھەربىر خەنزۇچە خەت ئارىلىقىنى بوش قالدۇرۇشقا بولمايدۇ. ئاز سانلىق مىللەتتىن بولغان ئىمتىھان بەرگۈچىلەرنىڭ ئىسىمى بىلەن فامىلىسى ئوتتۇرىسىدىكى «چېكىت» كە « · » ئىشلىتىلىدۇ، ئۇنى قالدۇرۇۋېتىشكە ياكى باشقا بەلگىلەرنى ئىشلىتىشكە بولمايدۇ.
4. «مىللىي تىل-يېزىقتىكى ئىسىم-فامىلىسى»: (تولدۇرمىسىمۇ بولىدىغان تۈر) ئۇيغۇر، قازاق، قىرغىز قاتارلىق تىل تۈرى بويىچە ئىمتىھانغا قاتنىشىدىغانلار تولدۇرىدۇ. مۇناسىپ مىللىي يېزىق بويىچە ئۆزىنىڭ ئىسىم-فامىلىسىنى تولدۇرۇشى لازىم.
5. «ئىمتىھان تۈرى»: جەزمەن تاللايدىغان، بىرنىلا تاللايدىغان تۈر. بۇلار تۆۋەندىكىچە: (1) مەملىكەتلىك بىر تۇتاش ئىمتىھان؛ (2) كېپىللىك بىلەن ئەۋەتىلىدىغان ئوقۇغۇچى؛ (9) ئايرىم قوبۇل قىلىنىدىغان ئوقۇغۇچى.
6. «كىملىك نومۇرى»: ئىمتىھان بەرگۈچىنىڭ 18 خانىلىق ئىككىنچى ئەۋلاد كىملىك نومۇرى تولدۇرىلىدۇ، ئۇنى جەزمەن ئوبدان سېلىشتۇرۇپ، توغرا بولۇشقا كاپالەتلىك قىلىش كېرەك.
7. «پەن تۈرى»: جەزمەن تاللايدىغان، بىرنىلا تاللايدىغان تۈر. تاللىنىدىغان تۈرلەر تۆۋەندىكىچە: (1) ئىجتىمائىي پەن؛ (3) سەنئەت (ئىجتىمائىي پەن)؛ (4) تەنتەربىيە (ئىجتىمائىي پەن)؛ (5) تەبىئىي پەن؛ (7) سەنئەت (تەبىئىي پەن)؛ (8) تەنتەربىيە (تەبىئىي پەن)؛ (9) ئايرىم ئىمتىھان ئېلىنىدىغانلار (ئۈچ خىل مەكتەپنى پۈتتۈرگەنلەرلا تولدۇرىدۇ).
بۇ ئىستوننى ئىمتىھان بەرگۈچىلەر ئۆزلىرى تىزىملاتماقچى بولغان پەن تۈرى بويىچە تولدۇرىدۇ. تەنتەربىيە ياكى سەنئەت تۈرى كەسپىگە تىزىملاتماقچى بولغانلار بىرلا ۋاقىتتا يەنە ئىجتىمائىي پەن ياكى تەبىئىي پەن تۈرىدىكى باشقا كەسىپلەرگە تىزىملاتماقچى بولسا، شۇنىڭغا ئالاھىدە دىققەت قىلىشى كېرەككى، ئۇلار ئىمتىھان بېرىدىغان پەنلەر «تەنتەربىيە، سەنئەت تۈرىدىكى كەسىپلەرگە تىزىملاتمىغانلار» نىڭكى بىلەن ئوخشاش بولىدۇ، پەن تۈرلىرىنى تولدۇرغاندا، ئىجتىمائىي پەن «(1)» ياكى تەبىئىي پەن «(5)» نى تولدۇرۇشى لازىم، مۇناسىپ تەنتەربىيە ياكى سەنئەت تۈرى كەسىپلىرىگە قوبۇل قىلىشتا ئالىي مەكتەپ ئىمتىھان نەتىجىسى «تەنتەربىيە، سەنئەت تۈرى كەسپىگە تىزىملاتقانلار» نىڭ ئىمتىھان پەنلىرى بويىچە ھېسابلىنىدۇ.
ئىمتىھان بەرگۈچىلەر تولدۇرغان پەن تۈرى ئۇلارنىڭ ئىمتىھانغا قاتنىشىش كىنىشكا نومۇرىنى ئورۇنلاشتۇرۇشنىڭ بىردىنبىر ئاساسى قىلىنىدۇ، يۇقىرىغا يوللانغان ھامان ئۆزگەرتىشكە بولمايدۇ.
«ئايرىم ئىمتىھان ئېلىنىدىغانلار» كاتەكچىسىنى «ئۈچ خىل مەكتەپنى پۈتتۈرگەنلەر» لا تولدۇرىدۇ، باشقا ئوقۇغۇچىلار ئۇنى تولدۇرسا بولمايدۇ. «ئۈچ خىل مەكتەپنى پۈتتۈرگەنلەر» دېگىنىمىز ئاپتونوم رايونىمىزدىكى ئادەتتىكى ۋە چوڭلار ئوتتۇرا تېخنىكوملىرى، كەسپىي تولۇق ئوتتۇرا مەكتەپ، تېخنىك ئىشچىلار مەكتىپىنى پۈتتۈرگەنلەردىن پىلانى ئايرىم چۈشۈرۈلىدىغان ئالىي كەسپىي مائارىپ (مەخسۇس كۇرس) قاتلىمىدىكى مەكتەپلەرگە ئىمتىھان بېرىدىغان ئوقۇغۇچىلارنى كۆرسىتىدۇ.
8. «تىل تۈرى»: (1) خەنزۇ تىلى؛ (2) ئۇيغۇر تىلى؛ (3) قازاق تىلى؛ (4) موڭغۇل تىلى؛ (5) خەنزۇ تىل-يېزىقىدا ئىمتىھان بېرىدىغان مىللىيلار؛ (6) قىرغىز تىلى؛ (9) قوش تىل سىنىپ ئوقۇغۇچىسى.
9. «نوپۇسى تۇرۇشلۇق رايون»: بۇ ئىستون جەزمەن تاللايدىغان، بىرنىلا تاللايدىغان تۈر؛ «نوپۇسى تۇرۇشلۇق ناھىيە، شەھەر» بۇ ئىستون جەزمەن تاللايدىغان، بىرنىلا تاللايدىغان تۈر.
10. «ئىمتىھان بەرگۈچىنىڭ ئالاھىدىلىكى»: بۇ ئىستون تاللىسىمۇ بولىدىغان، بىرنىلا تاللايدىغان تۈر. ئىمتىھان بەرگۈچى ئۆزىنىڭ ئالاھىدىلىكى، ئارتۇقچىلىقىغا ئاساسەن ئۇلاردىن بىر تۈرنى تاللىسا بولىدۇ، بىر نەچچىنى تاللىسا بولمايدۇ. ئالاھىدىلىك ۋاكالەت نومۇرى «ئىمتىھان بەرگۈچىلەرنىڭ ئالاھىدىلىكىنى كۆرسىتىش ۋاكالەت نومۇرى» دا بېرىلدى.
11. «تەنتەربىيە تۈرىدىكى كەسىپلەرگە تىزىملىتامسىز»: بۇ ئىستون بىرنىلا تاللايدىغان تۈر. تەنتەربىيە تۈرى كەسپىگە ئىمتىھان بەرگۈچىلەر ئۇنى جەزمەن تولدۇرىدۇ، باشقا ئوقۇغۇچىلار تولدۇرمايدۇ.
12. «مىللىتى»: بۇ ئىستون جەزمەن تاللايدىغان، بىرنىلا تاللايدىغان تۈر. ئىمتىھان بەرگۈچىنىڭ تولدۇرغان مىللىتى جەزمەن كىملىكىدىكى مىللىتى بىلەن بىردەك بولۇشى كېرەك. مىللەت ۋاكالەت نومۇرى «مىللەت ۋاكالەت نومۇرى» دا بېرىلدى.
13. «تۇغۇلغان ۋاقتى»: (شەكلى 02-01-1998 بويىچە بولىدۇ) ئىمتىھان بەرگۈچى تولدۇرغان تۇغۇلغان ۋاقىت جەزمەن ئۆزىنىڭ ئىككىنچى ئەۋلاد كىملىكىدىكى يىل، ئاي، كۈن بىلەن بىردەك بولۇشى كېرەك.
14. «خەنزۇ تىل-يېزىقىدا ئىمتىھان بېرىدىغان مىللىيلار (مىللىي تىل-يېزىقتا ئىمتىھان بېرىدىغان خەنزۇلار)» تۈرى: بۇ ئىستون بىرنىلا تاللايدىغان تۈر بولۇپ، «خەنزۇ تىل-يېزىقىدا ئىمتىھان بېرىدىغان مىللىيلار (مىللىي تىل-يېزىقتا ئىمتىھان بېرىدىغان خەنزۇلار) نى تىزىملاش جەدۋىلى» نى تولدۇرغان ھەمدە تۇرۇشلۇق رايوندىكى ساقچىخانا، ناھىيە (شەھەر، رايون) لىك مىللەتلەر ئىشلىرى كومىتېتى تەكشۈرۈپ تامغا بېسىپ جەزملەشتۈرگەنلەرلا تولدۇرۇشقا بولىدۇ.
«خەنزۇ تىل-يېزىقىدا ئىمتىھان بېرىدىغان مىللىيلار» دېگىنىمىز خەنزۇ تىل-يېزىقىدىكى بىر تۇتاش ئىمتىھانغا قاتنىشىدىغان ھەمدە خەنزۇ تىلىدىكىلەردىن ئوقۇغۇچى قوبۇل قىلىدىغان مەكتەپلەرگە ۋە خەنزۇ تىل-يېزىقىدا ئىمتىھان بەرگەن مىللىيلاردىن ئوقۇغۇچى قوبۇل قىلىدىغان مەكتەپلەرگە ئارزۇ يازسا بولىدىغان ئۇيغۇر، قازاق، موڭغۇل، قىرغىز، تاجىك، شىبە، ئۆزبېك، تاتار، داغۇر، زاڭزۇ، رۇس قاتارلىق 11 مىللەتتىن بولغان ئىمتىھان بەرگۈچىلەرنى كۆرسىتىدۇ.
«مىللىي تىل-يېزىقتا ئىمتىھان بېرىدىغان خەنزۇلار» دېگىنىمىز مىللىي تىل-يېزىقتىدىكى بىر تۇتاش ئىمتىھانغا قاتنىشىدىغان ھەمدە مىللىي تىل-يېزىقتا ئىمتىھان بەرگەنلەردىن ئوقۇغۇچى قوبۇل قىلىدىغان مەكتەپلەرگە ئارزۇ يازسا بولىدىغان خەنزۇ ياكى باشقا مىللەت («خەنزۇ تىل-يېزىقىدا ئىمتىھان بېرىدىغان مىللىيلار» قاتارىدا ئېتىبار بېرىلىدىغان 11 مىللەتنى ئۆز ئىچىگە ئالمايدۇ) تىن بولغان ئىمتىھان بەرگۈچىلەرنى كۆرسىتىدۇ.
(1) خەنزۇ تىل-يېزىقىدا ئىمتىھان بېرىدىغان مىللىيلار: ئىمتىھان بەرگۈچىنىڭ ئاتا-ئانىسىدىن بىرلا تەرەپ يۇقىرىدا كۆرسىتىلگەن 11 ئاز سانلىق مىللەتنىڭ بىرى بولسا، «(1) تاق مىللىي» نى تولدۇرىدۇ، ئەگەر ئاتا - ئانا ئىككىلا تەرەپ يۇقىرىدا كۆرسىتىلگەن 11 ئاز سانلىق مىللەت بولسا «(2) قوش مىللىي» نى تولدۇرىدۇ.
«خەنزۇ تىل-يېزىقىدا ئىمتىھان بېرىدىغان مىللىيلار» غا تەۋە بولمىغان باشقا ئىمتىھان بەرگۈچىلەر ھەمدە «خەنزۇ تىل-يېزىقىدا ئىمتىھان بېرىدىغان مىللىيلار» پىلانىغا ئارزۇ تولدۇرمايدىغان باشقا تىلدىكى ئىمتىھان بەرگۈچىلەر بۇ ئىستوننى تولدۇرمايدۇ.
(2) مىللىي تىل-يېزىقتا ئىمتىھان بېرىدىغان خەنزۇلار: ئىمتىھان بەرگۈچىنىڭ ئاتا-ئانىسىدىن بىرلا تەرەپ يۇقىرىدا كۆرسىتىلگەن 11 ئاز سانلىق مىللەتنىڭ بىرى بولسا ھەمدە «ئۇيغۇر، قازاق، موڭغۇل، قىرغىز» تىل-يېزىقىدا ئىمتىھانغا قاتناشسا «(1) تاق مىللىي» نى تولدۇرىدۇ.
ئەگەر ئاتا - ئانا ئىككىلا تەرەپ يۇقىرىدا كۆرسىتىلگەن 11 ئاز سانلىق مىللەت بولمىسا ھەمدە «ئۇيغۇر، قازاق، موڭغۇل، قىرغىز» تىل-يېزىقىدا ئىمتىھانغا قاتناشسا «(2) قوش مىللىي» نى تولدۇرىدۇ.
15. «ئىمتىھان بېرىدىغان چەت ئەل تىلى تۈرى»: بۇ ئىستون جەزمەن تاللايدىغان، بىرنىلا تاللايدىغان تۈر بولۇپ، ئىمتىھان بەرگۈچى ئۆزى قاتناشماقچى بولغان ئالىي مەكتەپ ئىمتىھانىدا ئىمتىھان بېرىدىغان چەت ئەل تىلى تۈرىنى تولدۇرىدۇ. تۈرلەر تۆۋەندىكىچە: (1) ئىنگلىز تىلى؛ (2) رۇس تىلى؛ (3) ياپون تىلى؛ (4) نېمىس تىلى؛ (5) فرانسوز تىلى؛ (6) ئىسپان تىلى.
ئىمتىھان بېرىش ئۈچۈن تولدۇرغان چەت ئەل تىلى تۈرى ئىمتىھان بەرگۈچىلەرنىڭ چەت ئەل تىلى ئىمتىھان مەيدانىنى ئورۇنلاشتۇرۇشنىڭ مۇھىم ئاساسى قىلىنىدۇ. ئىمتىھان بەرگۈچىلەر تاللىغان ھەم يۇقىرىغا يوللىغان ھامان ئۆزگەرتىشكە بولمايدۇ.
16. «ئىمتىھان بېرىدىغان تىل تۈرى» (قوش تىل سىنىپ ئوقۇغۇچىلىرىنى قوبۇل قىلىش پىلانىغا ئارزۇ تولدۇرىدىغانلارلا تولدۇرىدۇ): بۇ ئىستون قوش تىل سىنىپىدىكىلەر جەزمەن تاللايدىغان، بىرنىلا تاللايدىغان تۈر. بۇ ئىمتىھان سوئال قەغىزىدىكى يېزىق تۈرىنى كۆرسىتىدۇ. بۇ ئۇچۇرلار قوش تىل سىنىپىدىكى ئوقۇغۇچىلار ئالىي مەكتەپ ئىمتىھانىغا قاتناشقاندا قايسى خىل تىل-يېزىق (ئۇيغۇر تىل-يېزىقى، قازاق تىل-يېزىقى، قىرغىز تىل-يېزىقى، موڭغۇل تىل-يېزىقى) تىكى ئىمتىھان سوئالىنى ئىشلىتىشىنىڭ بىردىنبىر ئاساسى قىلىنىدۇ. 
ئۇيغۇر تىلى قوش تىل سىنىپىدىكى ئىمتىھان بەرگۈچىلەر «ئۇيغۇرچە» نى تاللاپ تولدۇرسا، ئالىي مەكتەپ ئىمتىھانى تىل - ئەدەبىيات پېنىدە ئۇيغۇر تىل-يېزىقىدىكى ئىمتىھان سوئالىغا جاۋاب يازىدىغانلىقىنى كۆرسىتىدۇ؛
«قازاقچە» نى تاللاپ تولدۇرسا، قازاق تىل-يېزىقىدىكى تىل-ئەدەبىيات ئىمتىھان سوئالىغا جاۋاب يازىدىغانلىقىنى كۆرسىتىدۇ.
«قىرغىزچە» نى تاللاپ تولدۇرسا، قىرغىز تىل-يېزىقىدىكى تىل-ئەدەبىيات ئىمتىھان سوئالىغا جاۋاب يازىدىغانلىقىنى كۆرسىتىدۇ.
«موڭغۇلچە» نى تاللاپ تولدۇرسا، موڭغۇل تىل-يېزىقىدىكى تىل-ئەدەبىيات ئىمتىھان سوئالىغا جاۋاب يازىدىغانلىقىنى كۆرسىتىدۇ.
17. «ئىمتىھان بەرگۈچىنىڭ تۈر ئايرىمىسى»، «سىياسىي قىياپىتى»، «جىنسى»: ھەربىر ئىستون جەزمەن تاللايدىغان، بىرنىلا تاللايدىغان تۈر بولۇپ، ئىمتىھان بەرگۈچى ئۆزىنىڭ ئەمەلىي ئەھۋالىغا ئاساسەن تولدۇرىدۇ. سىياسىي قىياپىتىنى «سىياسىي قىياپەت ۋاكالەت نومۇرى» غا ئاساسەن تولدۇرىدۇ.
18. «تولۇق ئوتتۇرا 1-يىللىققا كىرگەن ۋاقتى»: (قايسى يىلى، قايسى ئاي، قايسى كۈن. شەكلى 01-09-2015 بويىچە بولىدۇ) ئۆزىنىڭ ئەمەلىي ئەھۋالىغا ئاساسەن تولدۇرىدۇ.
«تولۇق ئوتتۇرا 3-يىللىقنى پۈتتۈرگەن ۋاقتى»: (قايسى يىلى، قايسى ئاي، قايسى كۈن. شەكلى 01-06-2018 بويىچە بولىدۇ) ئۆزىنىڭ ئەمەلىي ئەھۋالىغا ئاساسەن تولدۇرىدۇ. 
«پۈتتۈرگەن مەكتىپى»: پۈتتۈرگەن مەكتىپىنىڭ نامى كىرگۈزۈلىدۇ، 30 خەنزۇچە خەتتىن ئېشىپ كەتمەيدۇ.
«قانداق ۋەزىپىلەرنى ئۆتىگەن»: تاللىسىمۇ بولىدىغان، بىرنىلا تاللايدىغان تۈر بولۇپ، بۇ تۈرلەر: (1) ئىتتىپاق كادىرى؛ (2) سىنىپ كادىرى؛ (3) ئىتتىپاق كادىرى ھەم سىنىپ كادىرى.
19. «ئالاقىلىشىش تېلېفونى»: مۇقىم تېلېفون نومۇرى ياكى يان تېلېفون نومۇرىدىن بىرنى تاللاپ تولدۇرىدۇ. مۇقىم تېلېفون نومۇرىنى تولدۇرماقچى بولسا، تېلېفون نومۇرىنىڭ ئالدىغا تۆت خانىلىق رايون نومۇرىنى تولدۇرىدۇ؛ يان تېلېفون نومۇرىنى تولدۇرماقچى بولسا، ئالدىغا رايون نومۇرىنى تولدۇرماي يان تېلېفون نومۇرىنى بىۋاسىتە تولدۇرىدۇ. ئارىلىقتا بوش ئورۇن قالدۇرۇشقا بولمايدۇ. ئالاقىلىشىش تېلېفونى قوبۇل قىلىش مەزگىلىدە ئىمتىھان بەرگۈچىلەر بىلەن ھەر ۋاقىت ئالاقە قىلىشقا ئىشلىتىلىدۇ. ئىمتىھان بەرگۈچىلەر تولدۇرغان نومۇرنىڭ توغرىلىقىغا ھەمدە قوبۇل قىلىش مەزگىلىدە تېلېفونىنىڭ ئوچۇق بولۇشىغا كاپالەتلىك قىلىشى كېرەك.
20. «ئوقۇش پۈتتۈرگەن تۈر ئايرىمىسى»: بىرنىلا تاللايدىغان، جەزمەن تاللايدىغان تۈر بولۇپ، ئىمتىھان بەرگۈچى ئۆزىنىڭ ئەمەلىي ئەھۋالىغا ئاساسەن تولدۇرىدۇ. تاللايدىغان تۈرلەر تۆۋەندىكىچە: (0) تولۇق ئوتتۇرىنى پۈتتۈرگەن؛ (1) ئوتتۇرا دەرىجىلىك پېداگوگىكا مەكتىپىنى پۈتتۈرگەن؛ (2) باشقا ئوتتۇرا تېخنىكوم مەكتەپلىرىنى پۈتتۈرگەن؛ (3) كەسپىي تولۇق ئوتتۇرىنى پۈتتۈرگەن؛ (4) تېخنىك ئىشچىلار مەكتىپىنى پۈتتۈرگەن؛ (5) باشقا ئوتتۇرا دەرىجىلىك ئوقۇش تارىخى مائارىپىنى پۈتتۈرگەن.
21. «دادىسىنىڭ ئىسىم-فامىلىسى»، «دادىسىنىڭ كىملىك نومۇرى»، «دادىسىنىڭ نوپۇسى تۇرۇشلۇق ناھىيە، شەھەر»، «ئانىسىنىڭ ئىسىم-فامىلىسى»، «ئانىسىنىڭ كىملىك نومۇرى»، « ئانىسىنىڭ نوپۇسى تۇرۇشلۇق ناھىيە، شەھەر»: بۇ جەزمەن تولدۇرىدىغان مەزمۇن بولۇپ، چوقۇم كىملىكىدىكى ئۇچۇرلار بىلەن بىردەك بولۇشى كېرەك. «دادىسىنىڭ خىزمەت ئورنى»، «ئانىسىنىڭ خىزمەت ئورنى» نى چوقۇم ئۇلارنىڭ ئەمەلىي خىزمەت ئەھۋالىغا ئاساسەن تولدۇرىدۇ، خۇسۇسىي كەسىپ بىلەن شۇغۇللانغۇچىلار چوقۇم تىجارەت ئورنىنىڭ ئىسمى، ئادرېسىنى جەزمەن تولدۇرۇشى كېرەك. ئەگەر تولدۇرۇلغان مەزمۇنلارنىڭ ئەمەلىي ئەھۋال بىلەن بىردەك ئەمەسلىكى تەكشۈرۈپ بايقالسا، تىزىملىتىش ئۇچۇرلىرىغا ساختىلىق قىلغانلار قاتارىدا بىرتەرەپ قىلىنىدۇ. 
ئىككىنچى، «ئاپتونوم رايوننىڭ ئادەتتىكى ئالىي مەكتەپ ئىمتىھانىغا تىزىملىتىشتا ئالدىن تولدۇرىلىدىغان ئۇچۇرلار جەدۋىلى» (تۆۋەندە قىسقارتىپ «ئالدىن تولدۇرىلىدىغان ئۇچۇرلار جەدۋىلى» دېيىلىدۇ) نى تولدۇرۇشتا دىققەت قىلىشقا تېگىشلىك ئىشلار:
1. ئىمتىھان بەرگۈچىلەر بۇ جەدۋەلنى چوقۇم ئۆزى يازمىچە تولدۇرۇشى، تولدۇرغاندا «مىللىي تىل-يېزىقتىكى ئىسىم-فامىلىسى» دېگەن تۈردىن باشقا بارلىق تۈرلەرنى جەزمەن خەنزۇ يېزىقىدا تولدۇرۇشى، خېتى رەتلىك، ئېنىق بولۇشى كېرەك؛
2. ئىمتىھان بەرگۈچىلەر «ئالدىن تولدۇرىلىدىغان ئۇچۇرلار جەدۋىلى» نى، «ئاپتونوم رايوننىڭ ئادەتتىكى ئالىي مەكتەپ ئىمتىھانىغا تىزىملاتقاندا دىققەت قىلىشقا تېگىشلىك ئىشلار» دىن پايدىلىنىپ تولدۇرۇشى لازىم؛ 
3. ئىمتىھان بەرگۈچىلەر «ئالدىن تولدۇرۇلىدىغان ئۇچۇرلار جەدۋىلى» دىكى مەزمۇنلارنى ئەستايىدىل سېلىشتۇرۇشى، تولدۇرغان مەزمۇنلارنىڭ توغرىلىقى، چىنلىقى ۋە مۇكەممەللىكىگە كاپالەتلىك قىلىشى ھەمدە جەدۋەلنىڭ ئاستىغا ئىمزا قويۇپ جەزملەشتۈرۈشى كېرەك.
ئۈچىنچى، ئىمتىھان بەرگۈچىلەر تىزىملىتىش نۇقتىلىرىدىن «ئاپتونوم رايوننىڭ ئادەتتىكى ئالىي مەكتەپ ئىمتىھانىغا تىزىملاتقۇچىلارنى ۋاقىپلاندۇرۇش قەغىزى» نى ئېلىپ، «ۋاقىپلاندۇرۇش قەغىزى» دىكى تىزىملىتىش تور ئادرېسى، تىزىملىتىش نومۇرى ۋە تىزىملىتىش مەخپىي شىفىرى بىلەن تور پونكىتىغا كىرىپ، جەزملەشتۈرگەن «ئالدىن تولدۇرىلىدىغان ئۇچۇرلار جەدۋىلى» دىكى مەزمۇنلار بويىچە توردا تىزىملىتىدۇ.

